Монгол Улсын Их Хурлын 2011 оны хаврын ээлжит чуулганы Төрийн байгуулалтын байнгын хорооны 04 дүгээр сарын 12-ны өдөр /Мягмар гариг/-ийн хуралдаан 15 цаг 00 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ж.Сүхбаатар ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 21 гишүүнээс 12 гишүүн ирж, 57.1 хувийн ирцтэй байв. Үүнд:
          Чөлөөтэй: Ц.Батбаяр, Э.Бат-Үүл, Д.Дондог, Ц.Мөнх-Оргил, Д.Очирбат, Ч.Сайханбилэг, Ө.Энхтүвшин

Тасалсан: Д.Загджав, Э.Мөнх-Очир

Хэлэлцэх асуудалтай  холбогдуулан УИХ-ын гишүүн З.Энхболд, Н.Энхболд нар санал хэлэв.

Нэг.”Монгол Улсын Засгийн газрын 2008-2012 оны үйл ажиллагааны хөтөлбөр”-ийн хэрэгжилт /санал, дүгнэлтээ Эдийн засгийн байнгын хороонд хүргүүлнэ/
Хэлэлцэж буй асуудалтай холбогдуулан УИХ-ын гишүүн, Засгийн газрын ХЭГ-ын дарга Ч.Хүрэлбаатар, ажилтан н.Мөнхбат, Үндэсний хөгжил, шинэтгэлийн хорооны ажилтан н.Мөнхсайхан, н.Энхтайван, Сангийн яамны Төсвийн хөрөнгө оруулалтын хэлтсийн дарга Д.Батгэрэл, Орлогын хэлтсийн дарга Ж.Ганбат, Төрийн албаны зөвлөлийн дарга Д.Зүмбэрэллхам, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нар байлцав.


Уг асуудлын талаар УИХ-ын гишүүн, Засгийн газрын ХЭГ-ын дарга Ч.Хүрэлбаатар танилцуулга хийв.

Танилцуулгатай холбогдуулан УИХ-ын гишүүн Д.Энхбат, Г.Баярсайхан, Р.Раш, З.Энхболд, Ц.Шинэбаяр, Д.Одхүү нарын асуусан асуултад Засгийн газрын ХЭГ-ын дарга Ч.Хүрэлбаатар, ажлын хэсгээс н.Мөнхбат нар хариулж, тайлбар хийв.

УИХ-ын гишүүн Д.Энхбат, Р.Раш, Д.Одхүү, Д.Лүндээжанцан нар санал хэлэв.

Байнгын хорооноос гарах санал дүгнэлтээ Эдийн засгийн байнгын хороонд хүргүүлэхээр шийдвэрлэв.
Уг асуудлыг 16 цаг 55 минутад хэлэлцэж дуусав.

УИХ-ын гишүүн Д.Одхүү хэлэлцэх асуудлын дарааллын хоёрдугаарт байгаа “Монгол Улсын эдийн засаг, нийгмийг 2010 онд хөгжүүлэх үндсэн чиглэл”-ийн хэрэгжилтийг хэлэлцэх асуудлыг түр хойшлуулах горимын санал  хэлж, уг асуудлыг хойшлуулахаар шийдвэрлэв.

Хоёр.Нээлттэй сонсгол зохион байгуулах журам батлах тухай Байнгын хорооны тогтоол
Байнгын хорооны тогтоолтой холбогдуулан УИХ-ын гишүүн Н.Энхболд, Д.Одхүү нар санал хэлж, Байнгын хорооны дарга Ж.Сүхбаатар тайлбар хийв.
Хуралдаан 17 цаг 15 минутад өндөрлөв.
Тэмдэглэлтэй танилцсан:

ТӨРИЙН БАЙГУУЛАЛТЫН 
БАЙНГЫН ХОРООНЫ ДАРГА




Ж.СҮХБААТАР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА
УИХ-ЫН 2011 ОНЫ ХАВРЫН ЭЭЛЖИТ ЧУУЛГАНЫ
ТӨРИЙН БАЙГУУЛАЛТЫН БАЙНГЫН ХОРООНЫ 
4 ДҮГЭЭР САРЫН 12-НЫ  ӨДРИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Хуралдаан 15.00 цагт эхлэв.
Ж.Сүхбаатар:-Өнөөдрийнхөө хурлыг нээе. УИХ-ын эрхэм гишүүдийн энэ өдрийн амар амгаланг айлтгаж, туулай жилийн хаврын чуулганы анхны Байнгын хорооны хурлаа нээе. Хурал эхлэхээс өмнө нэг зарлал хэлье гэж бодож байна. Төрийн байгуулалтын байнгын хороо Сонгуулийн эрх зүйн хариуцлага сэдэвт ажил хэргийн зөвлөлдөх уулзалтыг маргааш Төрийн ордны Б танхимд 14 цагаас зохион байгуулна. Энэ уулзалтанд Байнгын хорооны гишүүдийг бүгдийг идэвхтэй оролцохыг урьж байна. Гол зорилго нь ер нь сонгуулийн эрх зүйн хариуцлагын асуудлаар сүүлийн 10 жилд сонгуулийн ажлын  хэсэг явахад тусгайлан нэг ч удаа ингэж хуулийн тодорхой байгууллагын улсуудтай зөвлөлдөж байгаагүй юм. Хариуцлагын асуудал орхигдоод байгаа учраас хуулийн байгууллагын холбогдох төлөөллийг оролцуулаад хэвлэл, мэдээллийн байгууллагын төлөөллийг оролцуулаад ингээд  зөвлөлдөх уулзалтыг хийе гэж бодож байгаа. Энэ уулзалтыг нээлттэйгээр тодорхой хэмжээнд зохион явуулъя. Тодорхой байгууллагуудын сэдэв өгсөн байгаа, тэр сэдвээр нь мэдээллийг нь сонсоод ингээд ярилцлага хийгээд үр дүнгий нь ажлын хэсэгтээ өгье гэж бодож байгаа.

Шаардлагатай бол дараа манай Байнгын хороо ер нь сонгуулийн бэлтгэл ажлыг хангах хүрээнд энэ хавар юмуу ирэх намар Байнгын хорооноос тогтоол гаргаж дараачийн сонгуулийг зөрчил гаргавал зайлшгүй хариуцлага ял хүлээлгэдэг ийм чиглэл рүү явуулах ёстой гэсэн байр суурины үүднээс энийг зохион байгуулж байгаа юм.

Хоёрдугаарт, Филиппиний сонгуульд ашигласан 2010 оны сонгуулийн техник хэрэгсэл, тоног төхөөрөмжийг Сонгуулийн ерөнхий хороо танилцахыг урьж байгаа юм байна. Сая З.Энхболд гишүүн Сонгуулийн ерөнхий хороо руу хэлээд бас энд авчраад техник хэрэгсэл, тоног төхөөрөмжөө танилцуулаачээ гэдэг ийм хүсэлт тавьчихсан байгаа шүү. Хэрвээ энд ирвэл гишүүд маань бас техник хэрэгсэлтэй нь танилцаарай.

Ингээд хэлэлцэх асуудал 4 асуудал хэлэлцэхээр төлөвлөсөн байгаа. Нэгдүгээрт, Монгол Улсын Засгийн газрын 2008-2012 оны үйл ажиллагааны хөтөлбөрийн хэрэгжилт
Хоёрдугаарт, Монгол Улсын эдийн засаг, нийгмийг 2010 онд хөгжүүлэх үндсэн чиглэлийн  хэрэгжилт
Гуравдугаарт, Монгол Улсын Их Хурлын сонгуулийн тухай хуулийн шинэчилсэн найруулгуудын төслийг хэлэлцэхээр төлөвлөсөн байсан. Ажлын хэсэг энэ дээр нэгтгэж оруулах асуудал байгаад байгаа, ажлын хэсэг хуралдаагүй байгаа учраас энэ асуудлыг энэ удаа хойшлуулъя гэж бодож байна. Ер нь маргааш ч гэсэн зөвлөлдөх уулзалт болно. Тэгэхээр  тэнд гарсан саналуудыг ажлын хэсэгт өгөөд  ингээд нэгтгэж оруулъя гэж бодож байгаа. Ер нь сонгуулийн  хуулин дээр УИХ-ын удирдлагын зүгээс ямар ч байсан анхны хэлэлцүүлгээ хаахгүйгээр үргэлжлүүлээд явъя гэсэн байр суурь баримталж байгаа шүү. 

Тэгэхээр гурав дахь асуудлыг хойшлуулж байгаа учраас гурван асуудалтай болж байгаа.

Үлдсэн асуудал нь нээлттэй сонсгол зохион байгуулах журам батлах тухай Байнгын хорооны тогтоол байгаа. УИХ-ын чуулганы хуралдааны дэгийн шинэчилсэн найруулгын хуулийн 7.1 дээр заасан заалтаар бол нээлттэй сонсголыг Байнгын хороод мэдээлэл авах зорилгоор сонирхогч этгээд төрийн бус байгууллагуудыг оролцуулаад явуулдаг байхаар ингэж заасан. 14-өөс доошгүй хоногийн өмнө Байнгын хорооны дарга товлон зарлана гэсэн ийм журамтай. Миний хувьд 2011 оны 4-р сарын 20-ны өдөр Мэдээллийн ил тод байдал болон мэдээлэл авах эрх чөлөөний хуулиар нээлттэй сонсголыг зохион байгуулахаар зарласан байгаа. Та бүхэнд энэ иргэний нийгмийн байгууллагуудаас ирсэн хүсэлтүүдийг хүргүүлсэн байгаа. Энэ хүсэлт нэлээн өмнө ирсэн. Энэ сонсголыг зохион байгуулахтай холбогдуулаад, ер нь цаашдаа манай Байнгын хороо сонсгол зохион байгуулбал ямар журмаар явуулах вэ гэдэг энэ тогтоолын төслийг оруулж та бүхэндээ танилцуулна. 

Ингээд энэ 3 асуудлыг  хэлэлцье гэж оруулж байна. Хэлэлцэх асуудлаа батлах саналтай гишүүд.

З.Энхболд:-Би хэлэлцэх асуудал дээр саналтай байна. Сонгуулийн  хуулийг ажлын хэсэг дуусаагүй гээд хаячихгүй. Сонгуулийн  хуулийн ажлын  хэсэг дээр гацаад байгаа юмаа ярья гэж Энхболд даргатай өчигдөр ярьсан юм. Одоо энэ нэг системийн талаар намууд ажлын хэсэг дээр ойлгомжтой чиглэл өгөхгүй бол энэ хоёр хуулийг чинь нэгтгэсний дараа ямар системээр явах юм бэ гэдэг юм чинь ойлгомжгүй байна шүү дээ. Тэгээд Сонгуулийн хуулийн ажлын хэсгээс хамаарч байна гэхээсээ илүүтэйгээр намын бүлгүүдээс хамаараад байгаа. Энэ 7 хоногийн Ардчилсан намын бүлгийн хурал дээр  холимог системээр сонгуулийн ажлын хэсэг дээр очиж саналаа ярь гэдэг үүрэг надад ирсэн. Сайханбилэг байхгүй учраас би өмнөөс нь ажлын хэсэг дээр оролцож байгаа юм.

Холимог систем нь дотроо 38, 38 байх уу, 50, 26 байх уу, параллельный байх уу, шилждэг байх уу, намын нэрээр байх уу, хүний нэрээр байх уу, тэр вариантуудыг бүгдийг нь ярихад Ардчилсан нам бэлэн байгаа. Ямар ч байсан холимог гэдгээрээ ажлын хэсгийн ажлыг урагшлуулах зүйлийг ярьж өгөөч гэдэг ийм л зүйлтэй байгаа юм. Ажлынхаа явцыг ярья гэсэн учраас би хэлж байгаа юм. Энхболд даргад бас хэлэх юм байна.

Н.Энхболд:-Байнгын хорооноос байгуулсан ажлын хэсгийн  хувьд яг лав л ажлын  хэсэгт орсон гишүүдээс нэг нь ч холимогоос ухарна гэсэн тийм байр суурь илэрхийлээгүй байгаа. Бид нар яг холимогоороо л хоёр хуулиа нийлүүлээд дундаас нь холимог хувилбар гаргах ерөнхий өгсөн чиглэлийн дагуу намын бүлгүүд дээр ойлголцсон. Энэний дагуу юм хийгээд явж байгаа. Өчигдөр Энхболд гишүүн надтай ярьсан. Энийг явуулах тал дээр нь өөр ямар аргууд байна, бүлгүүд дээрээ дахиад ярихгүй бол болохгүй нь ээ, манай бүлэг дээр лав ингэж ярилаа гээд өөрийнхөө саяын хэлснийг хэлээд. 
Ажлын  хэсэг дээр яг одоогийн байдлаар бид нар өргөн барьсан хоёр хуулийн дундаас холимог хувилбар гаргах тэр бэлдэцийг хийчихсэн байгаа. Санал хураалгах томъёоллуудаа ч урьдчилсан, эхний байдлаар гаргачихсан. Нийтдээ 40-өөд санал зарчмын чанартай 40-өөд санал хураана. Тэр 40 санал бол дотроо зарим нь 10 заалттай, зарим нь 1 заалттай, янз бүрийн. Урьдчилсан тооцоогоор би 150, 160 гаруй санал хураагдах болов уу гэж бодож байна. Энэ санал ажлын хэсэг дээр  хураагдахад бэлэн болчихсон байж байгаа. Ингээд холимогийн хувьд ажлын хэсэг дээр нэг их эргэлзэж, тээнэгэлзээд байсан юм байхгүй. Бүлгүүд дээр болж байгаа үйл явдал, бүлгүүд дээр яригдаж байгаа үйл явцын тухай гишүүн болгон өөрсдөө ойлголттой байгаа учраас энийг би нэг их дэлгэрэнгүй ярихгүй. 

Ажлын хэсэг дээр бас ийм хоёр чиглэлийн санал гарсан байгаа. Түрүүнд ч ярьж байсан зүйл. Нэгдүгээрт, зарчмын гээд бид нарын зогсоход хүрчихсэн байгаа асуудлуудаа өнөө маргаашдаа шийдэж чадахгүй байгаа бол ядаж тэрэндээ хүрэлгүйгээр наана нь сонгуулийг зөв зохион байгуулах, шударга зохион байгуулах санал тоолох бусад бүх процессийг нарийн хяналттай явуулдаг болох энэ чиглэлийн заалтуудаараа саналаа хураагаад юмуу, алхам алхамаар ахиулж байя. Тэр хооронд намын бүлгүүд дахиад яриад, чиглэл өгөөд, зарчмын хувьдаа шийдчихвэл цааш нь явуулахад амархан ийм хэмжээнд ямар ч байсан аваачъя гэсэн нэг ийм санал байгаа.

Нөгөө талаас түрүүнд бас Сайханбилэг дарга ч өөрөө ярьж байсан. Эдний бүлэг дээр бас ярьсан юм шиг байна лээ. Тэр нь юу гэхээр ерөөсөө процедуртай холбоотой хэсгээ тусад нь нэг хууль болгоод гаргачихвал яасан юм бэ, одоогоор төвөгтэй байгаа бол. 

Дараа нь Их Хурлын сонгуулийн тухай хууль, Ерөнхийлөгчийн сонгуулийн тухай хууль, Орон нутгийн сонгуулийн тухай хууль гэсэн гурван тусдаа хуулийг тогтолцооных нь хувьд, зарчмын асуудлуудынх нь хувьд тусад нь тусад нь гаргаад, ямар ч хууль явсан түрүүлж баталсан тэр процедурынхаа хуулиар явдаг ийм бас хувилбар байж болж байна. Асуудлыг гацаанаас гаргахын тулд урагш нь явуулахын тулд гэсэн ийм саналууд 2 талаас гарсан байгаа. Эхнийх нь Дэмбэрэл даргатай ярьж байгаад үндсэндээ миний зүгээс гарсан санал гэж ойлгож болно. 

Хоёр дахь нь, Ардчилсан намын бүлгийн зүгээс гарч байгаа санал хураасан эсэхийг мэдэхгүй, ямар ч байсан ахиулахын тулд ийм байвал яасан юм бэ гэсэн байр сууриа илэрхийлсэн ийм байдалтай байна. Ажлын хэсгийн мандат бол энэ хоёр хуулийн дундаас л холимог хувилбар гаргаж ир гэсэн ийм мандаттай гэж ойлгоод яг энэ чиглэлээр бид  нар ажиллаад байж байна. Байнгын хороо яриад бидэнд дахиад нэг чиг өгмөөр байна. Чигээрээ ингээд явах юмуу, эсвэл процедураа тусдаа гаргах юмуу, энэ дээр бас нэг тусгайлан ярих хэрэгтэй болж байх шиг байна. Манай хувьд бол хуучин шиг хэвээрээ байна гэж үзвэл хэзээ ч хамаагүй ажлын хэсэг цуглаад бараг 200-гаад санал тарааж, саналаа хураагаад Байнгын хороон дээр нэг иймэрхүү холимогийн  хувилбар байж болж байна гээд оруулаад ирэхэд нэг их гацаад байх зүйлгүй, энэ үе шатанд алга байна. Зарчмын нөгөө нэг хүнээр хураах уу, намаар хураах уу, 50, 26 байх юмуу, хэд байх юм. Хоёр жагсаалт хоорондоо шилжих үү гэдэг юмнууд дээр эцэслээд  шийдчихвэл. Энэ бол ажлын хэсгийн шийдчих асуудал биш л дээ.
Ж.Сүхбаатар:-Энхболд гишүүний хэлж байгаа асуудал дээр яагаад ажлын  хэсэг асуудлаа тэгэхдээ оруулж ирээгүй байна шүү дээ. Тэгэхээр Байнгын хороо яг  хэлэлцэх асуудал байхгүй болчихоод байгаа нь бас анхны хэлэлцүүлэгт бэлтгэх асуудлаар ажлын хэсэг саналын томъёолол оруулж ирэх ёстой. Энхболд дарга сая томъёолол бэлэн болсон гэж байна. Гэхдээ томъёолол яг Байнгын хороон дээр шууд орж ирээгүй байгаа. Тэгэхээр ер нь нэг ийм асуудалд гарц нээлттэй байгаа. Бид нар ихэнх хуулийг яг энэ анхны хэлэлцүүлгийг нь тэр өдрөө хийгээд бараг дуусчихаад байгаа. Сонгуулийн хуулин дээр бол анхны хэлэлцүүлгийг үргэлжилсэн байдлаар хуралдаануудаар үргэлжилсэн байдлаар хийх боломж бололцоо би нээлттэй байна гэж бодож байгаа. Эхний анхны хэлэлцүүлгийн эхний шатанд ажлын хэсгийн оруулж ирсэн яг зарчмын тодорхой зөрөлдөхгүй байгаа асуудлуудаа оруулж ирж яриад, хагалж яваад тэгээд үлдэж байгаа асуудлуудаа дараачийнхаа хуралдаан дээр анхны хэлэлцүүлгээ үргэлжлүүлэх замаар үргэлжлүүлээд хэлэлцвэл энэ боломжтой байгаа. Энийг Байнгын хорооны хувьд энэ Сонгуулийн хуулийн асуудлыг хэлэлцэх асуудлын дараалалд оруулахад ч тэр, одоо ч гэсэн Байнгын хорооны даргын хувьд энэ асуудлыг яаралтай шахаж шийдүүлэх тал дээр яг хэвээрээ байгаа.

Тэгэхээр таны хэлдэг үнэн. Бүлгүүдэд асуудал дээрээ тавиад ажлын хэсэг бас ингээд визээ аваад бас харилцан ойлголцоод юмаа урагшлуулах бололцоо байгаа шүү дээ. Тэгэхээр Байнгын хороон дээр ямар нэгэн гацаж байгаа юм бол манай хувьд бол байхгүй.

З.Энхболд:-Би ийм санал хэлэх гээд байгаа юм. Өнөөдрийн хэлэлцэх асуудлаас зүгээр хасаад хаячих биш Байнгын хорооны дарга хоёр бүлгийн даргатай ирэх 1 дэх өдөр, Байнгын хорооны ажлын хэсгийн шийдэж чадахгүй байгаа, хүнээр авах уу, намаар авах уу, шилждэг байх уу, параллельный байх уу гээд ийм зарчмын юмнуудыг шахаж шийдүүлж өгөөчээ. Тэгэхгүй бол нөгөө ажлын хэсгийн хүрдэг цэгтээ хүрчихээд байна гэж хэлэх гэсэн юм. Тийм шалтгаантайгаар энэ Байнгын хорооны хурлын хэлэлцэх асуудлаас хойшлуулах санал гаргаж байгаа юм. Тийм зорилгоор.

Н.Энхболд:-Ардчилсан намын бүлэг ерөнхийдөө ирээд тэр нөгөө процедурын  хуулийг эхэлж гаргаад явах, ярьж болох юм байна гээд юм өгчихсөн юм байна. Тийм ээ. Тэгэхээр манай намын бүлэг бол түрүүчийн чуулганы хамгийн сүүлийн намын бүлгийн  хурал дээр энийгээ яриад орхичихсон байж байгаа. Тэгэхээр одоо танай зүгээс жишээ нь, тэрнийг албан ёсны санал гэж бид нар үзээд, тэгвэл дараагийн 1 дэх өдрийн бүлгийн хурал дээр бас нэг ийм санал гарч ирж байна, урагш нь ахиулах үүднээс. Процедурын талынхаа юмыг тусад нь аваад явъя гэж байна. Тэгэхээр энэ дээр бид нар бас нэг байр сууриа илэрхийлж, ажлын хэсэгт манай намын зүгээс тэрэн дотор байгаа өөрийнхөө гишүүдэд бас чиг өгөх ийм шалтгаанаар Байнгын хорооноос түр хойшлууллаа гэдэг асуудал.

З.Энхболд:-Явж болж байвал явчихъя. Шилждэг, хүнээр авах уу, намаар авах уу, эдгээр зүйлүүд дээрээ тохиролцож чадахгүй цаг алдаад байх юм бол хоёр тусгаарлая гэж байгаа юм. Сонгуулийн процессийн ерөнхий хууль гэдэг юм хийе. Тэгэхээр хоёр зам бий шүү дээ. Нэг бол бүлгүүд тодорхой шийдвэрээ гаргаад өгчих. Энэ дээр цаг алдана гэж байгаа бол сонгуулийнхаа процессийн юмаа тусгаарлаад явчихъя гэж байгаа юм.

Ж.Сүхбаатар:-Тэрнийг тэгж ойлгоё. Тэгэхдээ Сайханбилэг дарга тэгж хэлсэн шүү. Ер нь бид хуулийн төсөл дээр ажиллаж байгаа. Шинэ ийм хууль хийх гэж байгаа маягийн юм ярьсан. Ингээд явах юм бол нөхцөл байдал бас нэлээн  хугацаа хойш татагдах болов уу гэж бодож байгаа. Төсөл дээр сууж байгаа хүн байгаа юу гэсэн байгаа, бичиж байгаа гэсэн юм ярьсан. Тэгээд энэ дээр яахав би тодруулж Сайханбилэг дарга ирэх 7 хоногт ирнэ. Энэ дээр 2 бүлгийн дарга эд нарт асуудал тавиад ярилцъя. Тэгээд энийг 3 дахь асуудлыг хойшлуулж байна. Ингээд нийтдээ 3 асуудлыг хэлэлцэх асуудлаа баталъя гэсэн саналтай гишүүд гараа өргөнө үү. За асуудлаа хэлэлцэж эхэлье.
Монгол Улсын Засгийн газрын 2008-2012 оны үйл ажиллагааны хөтөлбөрийн  хэрэгжилтийн асуудлыг эхний асуудал ярина. 

Дэгийн тухай хуулинд 46-р зүйлд энэ асуудлыг журамласан байгаа. Хөтөлбөр, үндсэн чиглэлийн биелэлтийг жил бүрийн 4-р сарын 1-ний дотор УИХ-д өргөн мэдүүлнэ. УИХ бол хөтөлбөр, үндсэн чиглэлийн биелэлтийг дараа жилийн Үндсэн чиглэлийг  хэлэлцэж эхлэхээс өмнө хэлэлцсэн байна. Засгийн газар зорилт арга хэмжээ тус бүрээр гаргаж энэ Үндсэн чиглэлийн биелэлтийг гаргасан байна. Хөтөлбөр, үндсэн чиглэлийн биелэлтийг Эдийн засгийн байнгын хороо хэлэлцэж, санал, дүгнэлт гарган нэгдсэн хуралдаанд оруулна. Нам, эвслийн бүлэг Байнгын хороод эрхлэх асуудлынхаа хүрээнд хөтөлбөр, үндсэн чиглэлийн  хэрэгжилтийг хуралдаанаараа хэлэлцсэн бол гаргасан санал, дүгнэлтээ Эдийн засгийн байнгын хороонд хүргүүлнэ гэсэн ийм заалт байгаа. 

За тэгээд Байнгын хорооны гишүүд, Ерөнхий сайд, Засгийн газрын гишүүд холбогдох бусад албан тушаалтан асуулт асууж, үг хэлж болно гэсэн ийм заалттай байгаа. Ингээд дэгийг танилцууллаа. Засгийн газрын үйл ажиллагааны хөтөлбөрийн 2010 оны хэрэгжилтийн талаархи танилцуулгыг Монгол Улсын сайд, Засгийн газрын ХЭГ-ын дарга Хүрэлбаатар хийнэ.

Мөн манай Байнгын хороо Монгол Улсын Засгийн газрын 2008-2012 оны үйл ажиллагааны хөтөлбөрийн  хэрэгжилтийн 2.5-ын орон нутгийн хөгжлийн бодлого, 4.5-ын иргэний нийгэм, төрийн удирдлагын бодлого, дэд бүлгийн хүрээнд, Монгол Улсын эдийн засаг, нийгмийг 2010 онд хөгжүүлэх үндсэн чиглэлийн биелэлтийг засаглал, эрх зүйн шинэчлэл 6-р бүлгийн хүрээнд ярина. 

Хэлэлцэх асуудалтай холбогдуулаад дараахь албан тушаалтнууд манай Байнгын хорооны хуралдаанд оролцож байна. Мөнхсайхан-Үндэсний хөгжлийн шинэтгэлийн хороо, Энхтайван-Үндэсний хөгжлийн шинэтгэлийн хороо, Батгэрэл-Сангийн яамны төсвийн хөрөнгө оруулалтын хэлтсийн дарга, Ганбат-Сангийн яамны орлогын хэлтсийн дарга, Зүмбэрэллхам-Төрийн албаны зөвлөлийн дарга, Засгийн газрын ХЭГ-аас Мөнхбат байна. Ингээд Төрийн байгуулалтын байнгын хорооноос санал, дүгнэлт гаргаж Эдийн засгийн байнгын хороонд өгөх юм.

 Ингээд хэлэлцэх асуудалдаа ороод асуулт асуух гишүүд байна уу? Хүрэлбаатар даргаар товч танилцуулга хийлгэх үү? За. Хүрэлбаатар дарга товч танилцуулга хийчих.
Ч.Хүрэлбаатар:-Байнгын хорооны дарга, эрхэм УИХ-ын гишүүд ээ,

УИХ-ын 2008 оны 35-р тогтоолоор Монгол Улсын Засгийн газрын 2008-2012 оны үйл ажиллагааны хөтөлбөр, 2009 оны 79-р тогтоолоор Монгол Улсын эдийн засаг, нийгмийг 2010 онд хөгжүүлэх үндсэн чиглэлийг баталсан. Засгийн газраас эдгээр бодлогын баримт бичгийн хүрээнд дэвшүүлсэн зорилтыг  хэрэгжүүлэхээр хариуцах эзэн, хэрэгжүүлэх хугацаа, хүрэх түвшинг тодорхой тогтоон, холбогдох арга хэмжээг авч хэрэгжүүлж байна.

Монгол Улсын Засгийн газрын 2008-2012 оны үйл ажиллагааны хөтөлбөрийн эрх зүйт төрийг төлөвшүүлж, засаглалын үйл ажиллагааг ил тод нээлттэй болгох зорилтын хүрээнд 53 зорилт дэвшүүлж, 137 арга  хэмжээг төлөвлөн  хэрэгжүүлж байгаа бөгөөд эдгээрийн хэрэгжилтийн явц 2010 оны байдлаар 63.4 хувьтай байна. Монгол Улсын эдийн засаг, нийгмийн 2010 онд хөгжүүлэх Үндсэн чиглэлийн засаглал, эрх зүйн шинэчлэлийн бодлогын зорилт, биелэлт, энэ оны эцсийн байдлаар 83 хувьтай байна.
Засгийн газрын үйл ажиллагааны хөтөлбөрт удаашралтай явж байгаа арга хэмжээнүүд байгаа. Үүнийг ба та бүгдэд танилцуулъя. Зэргэлдээ оршдог хүн ам цөөтэй сумдыг нэгтгэн томсгох, үйл ажиллагааг төсвийн бодлогоор дэмжинэ, орон нутгийн өмчийн үр өгөөжийг нэмэгдүүлнэ, нутгийн өмчийн тухай бие даасан хуультай болгож, эрх зүйн орчныг боловсронгуй болгоно гэдэг заалт хэрэгжилт удаашралтай явж байна. Засаг захиргаа, нутаг дэвсгэрийн нэгж, түүний удирдлагын тухай, Нийслэлийн эрх зүйн байдлын тухай болон хот, тосгоны эрх зүйн байдлын тухай хуулиудад нэмэлт, өөрчлөлт оруулах тухай асуудлыг боловсруулж шийдвэрлүүлнэ гэдэг заалт мөн удаан явж байна. 

Иргэдэд шинжлэх ухааны мэдлэг, эрх зүйн боловсрол олгох, амьдрах арга ухаанд сургах, эх оронч үзэл төлөвшүүлэх, ардчилал, шударга ёсны үнэт зүйлсийг иргэн бүрт итгэл үнэмшил болгон хэвшүүлэхэд чиглэсэн олон нийтийн мэдээллийн  хэрэгслийн үйл ажиллагааг дэмжих арга хэмжээг авч хэрэгжүүлнэ гэсэн заалт мөн удаашралтайгаар явагдаж байна. Ингээд та бүгдэд удаашралтай явж байгаа арга хэмжээнүүдийн жагсаалтыг гаргаж өгсөн байгаа учраас та бүгд хэлэлцүүлэн шийдвэрлэж өгөхийг хүсье. 

Ж.Сүхбаатар:-Хүрэлбаатар даргад баярлалаа. Асуулттай гишүүд байна уу? Энхбат гишүүн.
Д.Энхбат:-Засгийн газрын мөрийн хөтөлбөрийг харахад их зузаан материал байгаа. Хэрэгжилтийг нь. Мэдээж хэрэг. Тийм учраас аль болох товчхон вариантаар нь Хүрэлбаатар даргаас хэдхэн асуулт асууя гэж бодсон юм. Миний өмнө МАХН, АН-ын хамтран ажиллах гэрээ байж байна л даа. Энэ гэрээг манай ажлын  хэсэг судлаад үзэхэд биелэсэн юм ерөөсөө бараг олоогүй. Баярлуулаад хэлэхэд биелэсэн 4 заалт байна. Тийм учраас юмыг сайнаар эхлэх үүднээс эхлээд 4-ийг нь заачихъя. Малчид гар утас ашиглах нөхцөлийг бүрдүүлнэ гэж байна. Энийг яахав мобайль операторууд их сайн хийсэн байна, тийм учраас тэд нарт талархаж байна.

УИХ-ын Байнгын хорооны даргын 4-ийг МАХН, 3-ыг АН, дэд хороон дарга гээд гэх мэтчилэн энэ заалт биелэсэн байна.

Засгийн газрын үйл ажиллагааны хөтөлбөрийг  хэрэгжүүлэхийн тулд Засгийн газрын бүрэлдэхүүний дэд сайдын 60 хувийг МАХН, 40 хувийг АН гээд заасан байна, энэ бол биелэсэн байна.

Ингээд биелээгүй зүйлүүдийг би ганц хоёрхон зүйл тодруулаад асууя гэж бодсон юм. Нэгдүгээрт, жилд 60 мянгаас дээш тооны ажлын байр бий болгоно гэж. Энэ заалт биелээгүй юм шиг байна, тийм үү, Хүрэлбаатар даргаа?

Хоёр дахь асуулт, өрхийн сарын дундаж орлогыг 1 сая төгрөг хүргэнэ гэсэн байна. Одоо бол 398000 төгрөг юм байна. Ерөөсөө хөдлөө ч үгүй байна. 

Гуравдугаарх нь, цалин, тэтгэвэр, тэтгэмжийг одооныхоос 3 дахин өсгөнө гэсэн байна. Огт биелээгүй байна. 

Шинэ гэр бүл бологсдод шинэ  төрсөн болон нийт хүүхдэд мөнгөн тусламж, тэтгэмжийг үргэлжлүүлэн олгоно гэсэн байна. Энийг зогсоосон гэдгийг бид нар бүгд мэдэж байгаа. Ингээд шинээр 3 дахь хүүхдээ төрүүлсэн гэр бүлд 300 мянга, алдарт эхийн 500 мянга гэх мэтчилэн байна. Огт биелээгүй байна. 

За тэгээд орон сууцны хөнгөлөлттэй зээлийн хугацааг уртасгаж, хүүг бууруулна гэсэн байна. Огт биелээгүй байна.

Шинжлэх ухааны ололт, технологи бүхий оношлогоо, эмчилгээний чадавхийг бэхжүүлнэ гэсэн. Би эмч нараас асуусан ийм юм огт байхгүй гэж хэлж байна.

Иргэн бүрт жилд нэг удаа нарийн мэргэжлийн цогц үзлэг, оношлогоог үнэ төлбөргүй хийх арга хэмжээг хэрэгжүүлж эхлэнэ гэж. Би эмч нараас асуусан чинь та арай солиорсон юм биш биз гэж урдаас асууж байна, ийм юм сонсоогүй гэж хэлж байна.

Үндэсний түргэн тусламжийн сүлжээг байгуулна гэсэн байна. Биелээгүй байна. 

Усан спортын бассейн гэдэг дээр  хоёр аймаг байна. Ерөнхий боловсролын сургалтын багш бүрийг зөөврийн компьютертэй болгоно гэсэн. Багш нар сонсоод гайхаж байна. Ямар хачин юм бэ гэж. 

Малчин бүрийг нийгмийн даатгалын нэрийн данстай, эрүүл мэндийн даатгалтай болгоно гэсэн огт биелээгүй байна.

Стратегийн орд газруудаас 1.5 сая төгрөгийг олгоно гэсэн, биелэсэн үү гэж иргэдээс асуусан чинь та нар... бараг урдаас зодох гэж байна.

Ингээд би цааш нь үргэлжлүүлж уншихад их хэцүү байна л даа. Тэгээд бүх аймгийн төвийг нийслэлтэй хатуу хучилттай замаар холбоно л гэнэ, нефть боловсруулж, дотоодынхоо хэрэгцээг хангана л гэнэ. Одоо бид нар үнэхээр том хэдэн тэрбум төгрөгтэй, Засгийн газрын ажил хэлэлцэж байгаа шүү дээ. Энэ бүгд бол миний хэлж байгаа үнэн үү? Хэрвээ ийм хувийн бизнесийн компанийн захирал ийм байсан бол аль хэдийнэ ажлаасаа халагдах нь битгий хэл, бүр туугдаад хөөгдөөд явсан байгаа. Одоо бид нар яах вэ? Өөрөөр хэлбэл, 2008 оны хоёр намын байгуулсан гэрээний заалтууд дотроос тодорхой бүх заалтуудыг авахад биелэсэн юм бараг байхгүй байна шүү дээ. 

Тийм учраас та Хүрэлбаатар дарга энэ тал дээр нэг байр сууриа хэлэхгүй юу. Миний сая нэрлэсэн заалтууд үнэн үү?

Ч.Хүрэлбаатар:-Би оруулж байгаа асуудлаараа хариулт өгье. Бид нар Засгийн газрын үйл ажиллагааны хөтөлбөрийн талаар оруулж байгаа болохоос биш ямар нэгэн хоёр намын хоорондын байгуулсан гэрээний асуудлыг  хэлэлцэх гэж сууж байгаа биш байхаа гэж бодож байгаа. Тэгэхээр хоёр нам хоорондоо байгуулсан гэрээг хоёр улс төрийн нам хоорондоо ярих байх. Би өнөөдөр Засгийн газрын үйл ажиллагааны хөтөлбөрийн талаар хариулт өгнө. Таны асуусан асуултанд миний хариулахаар орж ирсэн асуултанд хамааралгүй учраас би танд хариулж чадахгүй юм байна.

Ж.Сүхбаатар:-Баярсайхан гишүүн асууя.

Г.Баярсайхан:-Засгийн газрын үйл ажиллагааны мөрийн хөтөлбөрийн хэрэгжилт сая 83 хувьтай байна гэж өөрөө хэллээ л дээ. Тэгэхээр өнөө өглөө аль сонин дээр байв Лүндээжанцан дарга 61 хувийн хэрэгжилттэй байна гэж байгаа. Тэгэхээр хагас өдрийн дотор ямар их ажил бүтээв, 61 хувиас 83 хувь хүртэл өссөн байна. Тэгэхээр одоо яг ямар ажил ийм огцом хийгдэв гэдэг асуудал яримаар байна.

Хоёрдугаарт, ер нь амаар сайхан ярьж байна. Амаар бол бид үнэхээр асар их зүйл бүтээсэн байгаа. Цаасан дээр ч их хэмжээний зүйл буулгасан байгаа. Засгийн газрын мөрийн хөтөлбөрийн энэ үйл ажиллагаанд дүн тавихад хамгийн бодитойгоор ерөөсөө ямар зүйл хэрэгжүүлсэн бэ, бүтээн байгуулсан бэ гэдэг асуудлыг л яримаар байна л даа. Тэгээд сая Энхбат гишүүний хэлээд байгаа үнэхээр зөв байна л даа. Нэг ч км хатуу хучилттай зам тавьсангүй, төмөр замын 1 км шороон далан босгосонгүй. 

За тэгээд нөгөө нэг олон аж үйлдвэрийн цогцолбор паркууд, нөгөө бүтээн байгуулах зүйл чинь нэг нь ч яваагүй байна. Би тэгэхээр ерөөсөө энэ Засгийн газрын мөрийн хөтөлбөрийн хэрэгжилт хангалтгүй байна гэж би хувьдаа үзэж байгаа. Ямар учраас ямар бүтээн байгуулалт... эсвэл биднээс нууцаар юм бүтээн байгуулаад байна уу? хаана байна тэр 83 хувь нь. 

Иргэдтэйгээ сая уулзалт хийсэн. Иргэдтэйгээ уулзалт хийж байхад ерөөсөө нэг л зүйл ярьж байгаа. Энэ тэтгэвэр нэмнэ гэсэн асуудал яасан бэ? 3 дахин нэмнэ гэсэн асуудал. За тэгээд 1.5 сая төгрөгний бэлэн мөнгөний амлалт юу болсон бэ гэж. Бэлэн мөнгөнөөс 200 гаруй мянгыг олгосон байгаа байх. Үлдсэнийг нь яах вэ? Үлдсэн асуудал дээр  хариуцлагыг нь хэн хүлээх вэ, асар том том амлалтууд яваад байдаг. Асар их том бүтээн байгуулалтын амлалт авчихсан байгаад байгаа. Тэр авто замаа би түрүүнд дурьдлаа. Бүх аймгийг авто замаар холбоно гэсэн байгаа. Сайн муу хэлүүлээд байдаг өнөө Энержи ресурс л 200 гаруй км-ийг энэ зундаа ашиглалтанд оруулах гэж байна шүү дээ. Тэгэхээр танай засаг хэдэн км зам тавьсан бэ?

Ажилгүйдэл 10  хувиар нэмэгдсэн байна. 9.8 хувь. Хамгийн гол үр дүн, ногоон гэрэл асаах, та нарт дүн тавих асуудал чинь орлого хэр нэмэгдсэн, ажилгүйдэл хэр зэрэг буурсан, хэдэн км зам тавьсан. Нөгөө 100 мянган айлын орон сууц юу болж байна? Ерөөсөө л нүдэнд харагдах бодит зүйлээр танай энэ хамтарсан Засгийн газрын үйл ажиллагаан дүгнэлт өгмөөр байна. Яг 83 хувиа яг бодитой тайлбарлаж өгөөч. 
Ч.Хүрэлбаатар:-Энд хоёр хувь хэлээд байгаа юм. Нэг нь 2008-2012 оны Засгийн газрын үйл ажиллагааны хөтөлбөр гээд. Тэрэн дээр нь нэг хувь хэлж байгаа юм, тэр 60 гаруй хувьтай байгаа гэдэг чинь Засгийн газрын үйл ажиллагааны хөтөлбөрийг хэлж байгаа. 83 хувьтай гэдэг нь үндсэн чиглэлийн биелэлтийг  хэлж байгаа. Ингээд хоёр өөр үзүүлэлт тэнд нь явж байгаа.

Энхбат гишүүний хувьд бол надаас хоёр намын гэрээний биелэлтийг асуусан учраас өнөөдөр миний эрх мэдэл энд нь хүрэхгүй ээ. Би Засгийн газрынхаа асуудлыг хариулъя гэдэг  хариултыг өгсөн гэдгийг сая Баярсайхан гишүүн сайн ойлгосон байхаа гэдгийг хэлье.

Энэ заалтуудын хувьд гэвэл зарим заалтуудын хувьд нэг үгээр хэлэхэд хүндрэлтэй явж байгаа зүйлүүд бий. Тухайлбал, бүх аймгийн төвийг нийслэл Улаанбаатартай холбоно гэдгийг нь  асуудал хэрэгжилт муутай явж байгаа. Үүнийг яаж хийх вэ гэхээр сая ярьж байгаад Хөгжлийн банк, шинэ бүтээн байгуулалтынхаа хуулийн  хүрээнд, шинэ бүтээн байгуулалтанд тусгагдсан ажлуудыг хөгжлийн банк байгуулж шийдье гэдэг санаачлагын дагуу энэ хуулинд холбогдох өөрчлөлт нь ороод, холбогдох ажил нь явсаар байгаад одоо дуусч байна. Энэ хууль бол сая 2 сард батлагдсан тухай хууль шүү дээ. Хөгжлийн банкны тухай хууль. Одоо ингээд ажил нь хийгдээд эхэлж байна. Сая өнгөрсөн 7 хоногт Засгийн газар бүх аймгийг нийслэл Улаанбаатартай холбох энэ ажлын жагсаалтыг нь гаргаж, дутуу байгааг нь зургийг нь хийх, ажлуудыг нь шууд гэрээ байгуулах ийм  шийдвэрийг Засгийн газар гаргасан. Дотоодын компаниудын хүчин чадал нь барих гэж байгаа замынхаа хэмжээнд хүрэхгүй байгаа учраас шууд гэрээ байгуулж болно гэдэг тендерийн тухай хуулийн заалтыг ашиглан ийм шийдвэрийг гаргасан байгаа.
1.5 саяас 500 мянгыг нь бэлнээр өгнө гэж Засгийн газрын шийдвэрээ гаргаж өнгөрсөн жилийн яг өдийд ард түмэнд мэдэгдэж байсан гэдгийг сайн санаж байгаа байх. Энэ тоог гаргахдаа бид нар агаараас авч тоо аваагүй. Нийт Монгол Улсын иргэдийн 84 хувьд нь хамарсан судалгаа авч, тэрэн дээрээ үндэслэж ямар хэлбэрээр хэрэгжүүлбэл оновчтой байна вэ гэдгийг гаргасан. Нэлээд олон 800 гаруй мянган хүн бол орон сууцаар авах ийм хэлбэр тавьсан. Ингээд орон сууцжуулахтай холбоотойгоор үлдэж байгаа хөрөнгийг тийшээгээ нэлээд шахаж хэрэгжүүлнэ. Сургалтын төлбөр нь хэрэгжсэн. Эрүүл мэндийн даатгал нь хэрэгжээд явж байгаа. Тэтгэврийн даатгалыг хүнд хамруулах асуудлыг Сангийн яам, Нийгмийн хамгаалал,  хөдөлмөрийн яам бол судлаад явж байгаа гэсэн ийм ойлголттой байгаа.

Бүтээн байгуулалтуудын  хувьд бол улсын төсвийн хөрөнгө оруулалтаар нэлээд ажил хийгдэж байгаа. Ер нь банк болон санхүүгийн системээс мэдээгээр бидэнд өгч байгаа мэдээнүүдээс аваад үзэхэд эдийн засаг идэвхжиж, арилжааны банкуудын зээл олголтын хэмжээ эрс нэмэгдэж байгаа талаар байгаа. Манай хувийн хэвшлийнхэн бас гаднын хямд эх үүсвэрийг аваад хувийн хэвшлийн  хэмжээнд үндсэндээ 2 тэрбум долларын гадаад эх үүсвэрийг татаж оруулж ирж, хөрөнгө оруулалтаа хийгээд явж байгаа.

Г.Баярсайхан:-Би нэг зүйл тодруулъя. Та сая хамтарсан Засгийн газрын мөрийн хөтөлбөрийн хэрэгжилт энэ асуудалд хамаарахгүй гэж байна.

Ч.Хүрэлбаатар:-Бишээ, би гэрээ гэж хэлсэн. Гэрээний заалт уншсан юм. 

Г.Баярсайхан:-Гэрээ,  хамтарсан мөрийн  хөтөлбөр эд нар чинь ерөөсөө нэг л зүйл шүү дээ.

Ч.Хүрэлбаатар:-Ялгаатай зүйлүүд их байгаа.

Г.Баярсайхан:-Яалаа гэж, нэг л тогоонд чанагдаж байгаа шүү дээ. Та тэгээд аль Засгийн газрын сайд юм, тэгээд тэр хамтарсан Засгийн газрын мөрийн хөтөлбөрийн биелэлтийг асуухаар тэр хамаагүй гээд хэлж байх юм. 

Ч.Хүрэлбаатар:-Та буруу сонсож байна. Надад хоёр намын байгууллагын гэрээ надад хамаагүй гэдгээ л хэлсэн. Би Засгийн газрын мөрийн хөтөлбөрийн хэрэгжиж байгаа...

Г.Баярсайхан:-Тэр гэрээний үндсэн дээр чинь хамтарсан Засгийн газар чинь байгуулагдсан биз дээ. Танд хамааралтайгаар барахгүй, хамгийн хамааралтай зүйл шүү дээ.

Ч.Хүрэлбаатар:-Баярсайхан гишүүн ээ, гэрээг бол тэр байгуулсан хоёр субъект л хоорондоо ярина шүү дээ.

Г.Баярсайхан:-За за.

Ж.Сүхбаатар:-Раш гишүүн асууя.

Р.Раш:-Жижиг сумдыг ойртуулах,  нэгтгэх тухай туссан гэж ярилаа. Энэ талаар хийсэн судалгааны юм бидэнд хэр байгаа билээ? Энэ чинь ер нь концепцийн хувд нөгөө төр, ард түмэн хоёрыг улам ойртуулах, төрийн үйлчилгээг ард түмэнд улам гүнд нь бий болгох, энэ Үндсэн хуулийн шаардлагад хэрвээ судалгаа хийж байгаа бол хэр тусгалаа олж байгаа бол? Үүнтэй холбогдуулаад хөдөө орон нутагт явж байхад сумдын хилийн цэсийг тогтоосон, аль 60-аад онд, за тэгээд зарим газар ч бол бүр халамцуу сууж байгаад тогтоосон, энээ тэрээ гээд ярьдаг юм билээ. Энэ маргаан ер нь эцэс төгсгөлгүй ярих юмаа. 
Аймаг, хоорондын биш, нэг аймгийн доторх сум, тэгээд энэнээс эхлэхээр зэрэг ер нь энэ сумдыг өөрчилнө гэдэг юм бол нэлээн бэрхшээл туулмаар юм шиг санагдаж байгаа юм. Ер нь ямар түвшинд явж байгаа бол? Хэр олон түмний санал авсан? Судалгаа хийсэн юмуу, үгүй юмуу? Уг нь хийчих юм бол яахав дээ бас хамтарсан Засгийн  газар байж байх үед тав, гурван сумыг хойш нь урагш нь болгож болох л, хэрүүл нь бага л байх л даа. Ялангуяа улс төрийн хүчнүүдийн хувьд хэрэлдэх тийм юмнууд нь бага байх талтай байж болох л юм. Тэгэхдээ ямар янзтай юм байна гэдэг нэг ийм асуудал байна.

Хоёрдугаарт, манай засгийн газарт ер нь юманд тийм нэг давуу ач холбогдол өгөх, оросоор приоритет гэж яриад байдаг шүү дээ. Энэ тал дээр л нэлээн чамлалттай юм шиг санагдах юм. За бас хэцүү л байгаа. УИХ-ын гишүүд бол ерөөсөө өөр өөрсдийн тойрог руугаа л юм чангааж байгаа, чангаах гэж дайрна. Тэгээд энэ дээр ер нь жаахан хэл ам таталдаг нь болохоор зэрэг орон нутагтаа юм овоо хялаалгах гэж байх жишээтэй. За тэгээд мань мэтийн тийм юмнууд болохоор зэрэг нэлээн ядмаг, зүхүүлсэн ийм байдалтай. Ер нь бүс нутгийн  хөгжлийн тэнцвэртэй байдал, тэрний дотроос давуу ач холбогдол өгөөд тэрнийг дагаж бусад хөгжил бий болох энэ талын юмыг манай Засгийн газар хэр бодож байна вэ гэдэг ийм асуудал. Би энийг ганцхан жишээн дээр, намын бүлэг дээр бас ярьсан л даа. Өнөөдөр авто тээврийн хөдөлгөөн үндсэндээ урд чиглэлд бий болчихож. Оюу Толгой, Таван толгой, Улаанбаатарын хооронд.

Тэгээд тэр хооронд явж байгаа зам гэхээр зэрэг, өчигдөр ч би хэлж байсан. Ерөөсөө яг богчоотой нохой шиг юм л ингээд даган догон явж байдаг. Тэгэхээр энэ чинь бид нарын нөгөө яриад байгаа, тэр яг жинхэнэ хөгжлийг бий болгож байгаа юм, энэ нийслэл энэ хоёрын чинь  хоорондоо энэ холбоос, энэ тал дээр анхаарах дээр жаахан чамлалттай яваад байна гэж би ингэж ойлгоод байдаг хүн байгаа юм. Би танд ч гэсэн энийг ярьж байсан юмаа.

Цааш нь өндөр настнуудын талаар, нөгөө дайнд орсон ахмадуудын байрны шийдэлтийн асуудал одоо хэдэн хувьтай яваа вэ? Үлдэж байгааг нь хэдийд өгөх бол, ямар янзтай байна. За тэр чанар чансааг бол зөндөө юм ярьдаг юм билээ. Тэгэхдээ энэ буянтай, юмыг ойлгодог улсууд чинь өгч байгаа нь их юм гээд л  авч байна л даа, хөөрхий. Уг нь тэр өгч байгаа компаниуд бас нэг жаахан сэтгэл гаргаж эд нартаа биднийг хамгаалж байсан ийм эх орончдод өгч байгаа юм шүү дээ гэж уг нь бодох л ёстой л доо. Ер нь хэдэн хувьтай яваа юм, за чанарын тухай дүүрч.
Өнгөрсөн хугацаанд ер нь ахмадуудын талаар бид нар чинь юу болчихов оо, тоймтой хэлчихмээр юм. Энэ асуудал ер нь орон нутагт явж байхад нэлээн босч ирэх нь ээ. Цалинг нэмээд байх юм, хүүхдийн мөнгөний тухай зөндөө ярьсан. Ер нь манийгаа ер нь мэдэж байна уу, үгүй юу гэдэг ийм асуудал нэлээн босох шинжтэй байна. Тэгээд энийг бас энэ талаар тоймтой юм Засгийн газар маань юу хийчихэв гэхээр зэрэг нэг л суучих шинжтэй болох гээд байх шиг санагдаад байна. 

Цааш нь байж байгаад л ингээд  нэг бүтцийн өөрчлөлт гээд яам, газруудаар үймүүлдэг, тэгээд ар өврийнхөө хаалганы хүнийг мэргэжил, боловсрол хамаагүй чихдэг ийм юмаа Засгийн газар хугацаа ч ойртчихлоо, та нар боливол яасан юм бэ? ерөөсөө энэ чинь яваад л байна. Манай яамдыг ч яахав дээ, ард түмэн үнэхээр шүүмжлэх юм даа, үдээс өмнө хүнтэй уулзах гэж очоод нэмэр байх ч үгүй, хаалга нь тэртээ тэргүй хаалттай байдаг юм чинь гээд. Ийм л юмыг ярих юм.

Нэг асуудал байна. Нэг  сайхан ордонтой болъё гэсэндээ биш л дээ. Нөгөө нэг Кувейт Улсын тусламжаар Их Хурлын ордон барья гэдэг асуудал ингээд амар сайхандаа жаргасан уу? уг нь 13 сая доллар амласан юм гэнэ лээ гэж би дуулж байсан, тэр улс. Тэгээд энд нэг газрын жижиг маргаанаас болоод амандаа орж ирсэн юмыг  хэлээрээ түлхэх маягтай юм л болж байх шиг юм болов уу, яаж байгаа юм бол? Энэний талаар танд дуулж мэдсэн юм байна уу? хэлж өгөөчээ.

Нөгөө нэг асуудал. Төрийн албан  хаагчдын цалинг ингэж нэмэхдээ бусад юмнуудаа бодолцох асуудал бидэнд их чамлалттай байна. Энийг улсууд их яриад байх юм. Ялангуяа жижиг дунд хувиараа эрхлэх, энээ тэрээ гээд улс амьтан чинь зөндөө шүү дээ. Энэ чинь нийгэмд бас тодорхой хэмжээний биеэ даагаад шахуу явж байгаа. Тэр сүүмэлзэж байгаа юмыг бүр үлээж унтрааж байна гэсэн ийм л юм яриад байгаа юм. Энэ тал дээр манай Засгийн  газар бодож сэтгэж байгаа зүйл байна уу? Гандигаас асуухаар зэрэг Үйлдвэрчний байгууллагатай гурван талын хэлэлцээр хийж байгаа, тэглээ тэглээ гээд нэг юм шулганах юм. Тэгээд л нөгөөх нь олигтой хэрэгжиж байгаа ч юм байдаггүй, тийм л байна шүү дээ.

Ж.Сүхбаатар:-Бид нар эрхлэх асуудлынхаа хүрээнд бид нар ярих ёстой. Гэхдээ та зарим асуудлууд дээр нь мэдэж байгаа, өөрийнхөө асуудлын хүрээнд бас хариулна биз дээ.
Ч.Хүрэлбаатар:-Хүн ам цөөтэй, зэргэлдээ оршдог сумдыг нэгтгэн томсгох үйл ажиллагааг бодлогоор дэмжинэ гэсэн энэ зүйл байгаа. Энэ нь цаанаа Үндсэн хуультай холбоотой, их нарийн эмзэг асуудал байдаг юм байна лээ. Би бол Засгийн газар ингээд нэгтгэчихнэ, хийчихэж чадна гэж хэлэхэд би лав эргэлзэж байна. Энэ бол тухайн сумдын амьдарч байгаа иргэд өөрсдөө хариуцаж шийдэх ёстой асуудлууд болов уу гэж боддог юм. Энэ ажил жаахан удаашралтай явж байгаа гэдгийг хэлье. Гэхдээ төсвийн бодлогоор тухайн орон нутаг өөрийнхөө хөрөнгийг арвижуулж, тэрүүгээрээ нийгмийн болон эдийн засгийн асуудлуудаа шийдвэрлэдэг байх саналыг энэ төсвийн тухай хуулинд оруулж өгсөн байгаа. Энэ нь дэмжигдээд явбал зүгээр. Цаашдаа ийм байдал үүсгэх магадлалтай гэдгийг хэлье.
Ахмадын байрны хувьд 2011 онд бүгдийг нь өгч дуусгана гэсэн ийм байр суурийг Нийгмийн хамгаалал,  хөдөлмөрийн яамныхан илэрхийлж байна лээ. Тэгэхээр энэ ондоо энэ ажил дуусах нь байна лээ. Би бас Их Хурлын гишүүнийхээ хувьд манай тойргоос ийм асуудал ирэхээр нь яамны холбогдох хүмүүстэй нь  холбогдсон, энэ жил бүгдийг шийдэж дуусгана гэсэн хариу өгч байсныг танд өгье.

Замын-Үүд гэвэл энэ Засгийн газраасаа чиглэл оруулж гаргаж ирсэн. Тантай санал нэг байгаа. Урагшаа явж байгаа зам бол Монгол Улсын хөгжил рүү дөтөлж байгаа асуудал болов уу гэж бодож байгаа. Тэгэхээр яг нарийн чиглэл, маршрутыг Зам, тээврийн яамны хүмүүсүүд хариулах байхаа. Би бас нарийн мэдэхгүй байна. Зураг төсөв нь гарчихсан бол энэ жил бид нар Хөгжлийн банк байгуулж өгсөн. Хөгжлийн банкаараа зураг төсөв нь бэлэн болчихсон бүх замуудыг тавьсан байгаа. Гэхдээ хөгжлийн банкаар энэ лагерь явдаг ч юмуу, ийш тийшээ гэсэн ийм замуудыг оруулаагүй. Улаанбаатар хотын хувьд Улаанбаатар хотын түгжрэлийг багасгах, иргэдийн замд зарцуулдаг хугацааг багасгах зориулалттай гол гол замуудын засварыг мөн шинэчлэх, гүүр барих, дээр дээгүүрээ гарсан ийм гүүрүүдийг барих дээр зориулагдсан мөнгө төгрөгийг энэ дээр тавьсан.

Мөн аймгийн төвүүдийг нийслэл Улаанбаатартай холбосон, зураг төсөв нь бэлэн болсон замуудыг тавьж шийдэж байгаа, шийдэхээр Хөгжлийн банкнаасаа мөнгө гаргаж санхүүжүүлэхээр болж Засгийн газар шийдвэрийг нь гаргасан байгаа гэдгийг хэлье.

Парламентын ордны талаар надад нарийн мэдээлэл алгаа.

Яамдуудыг ний нуугүй хэлэхэд өглөө нь ажиллаад алга болчихдог гэж миний хувьд тэгж хэлж чадахгүй байна. Би бол төрийн яамдууд...

Р.Раш:-Би энэ бүтцийн өөрчлөлт гэдэг юмаараа ажил үймүүлж байдгаа Засгийн газар болиочээ гэж байна.

Ч.Хүрэлбаатар:-Засгийн газар ерөөсөө бүтцийн өөрчлөлт нэг ч хийгээгүй байгаа шүү дээ. Ямар бүтцийн өөрчлөлт хаана хийгээд байдаг юм бол? Засгийн газрын байгууллага, харьяа байгууллагууд дээр хийгдэж байгаа тэр бүтцийн өөрчлөлтүүд Засгийн газраар л орж гарна шүү дээ. Жишээлбэл, ямар байгууллага байна. Засгийн газраас орон тооны цомхотгол хийх ямар нэгэн шийдвэр гараагүй байгаа, Раш гуай.

Ж.Сүхбаатар:-З.Энхболд гишүүн
З.Энхболд:-Түрүүнд Хүрэлбаатар сайд Энхбат гишүүний асуултанд хариулалгүй бултчихна лээ л дээ. Тэгж болохгүй юм байгаа юм. Хоёр намын сонгуулийн мөрийн хөтөлбөрийг хураангуй болгоод хоорондоо байгуулсан гэрээн дотор хийсэн юм. Тэрнийгээ буцаагаад дэлгэрэнгүй болгоод одоо энэ 208 хуудастай, 1152 зүйл задарч гарсан юм л даа. Энхбат гишүүний асуултанд уг нь хариулчих ёстой байсан юм. Хариулаагүй учраас би асуудлыг нь арай өөрөөр тавих гээд байна л даа. 33-р хуудсан дээр байгаа 1.3.6-гийн 60 мянган ажлын байр гэхэд одоогийн байдлаар 15875-тай байна л даа. Энийг жишээ нь хэдэн хувийн биелэлттэй гэж бичсэн гэдэг чинь эндээс харагдахгүй байна. Ийм мэтийн асуултууд байгаа байхгүй юу. Бичиж авахгүй юмуу, бүгдийг нь санаж байгаа юмуу?
35-р хуудасны 1.3.9.Өрхийн сарын дундаж орлогыг 1 сая төгрөгт хүргэнэ. Одоо оны эхний хагас жилийн байдлаар 464524 болсон байна гэж байгаа. Сонгуулийн хугацааны 4-ний 3 нь явчихлаа. Энэ орлого хэзээ сая болох вэ? Ийм л юм асуугаад байна шүү дээ.

1.3.10.Цалин, тэтгэвэр, тэтгэмжийг 2008 оны түвшинээс 3 дахин өсгөнө. Мөн  хуудсан дээр байгаа. 3 дахин өсгөсөн тухай ямар ч тайлбар энд байхгүй байна. 2 удаагийн 30 хувийн нэмэлтийг л бичсэн байна л даа. Энэ мэтээр Энхбат гишүүний асуугаад байгаа юм байгаа юм. 1152 дотор чинь. Өөрийнхөө нэрээр ч орсон байна, илүү дэлгэрэнгүй задарч ч орсон байна. Тэрэнд нэг хариулаад өгчихөөч гэдэг нэг ийм хүсэлт байна.

Намуудын мөрийн  хөтөлбөрөөс уламжилж энэ чинь өөрөө гарсан учраас энд хариулах нь зүйтэй гэж би бодож байна. Үгүй гэх юм бол би тодорхой хуудастай, юутай нь бүгдийг нь хэлж өгч болж байна л даа.

18-р хуудсан дээр байгаа 1.2.11.Математик болон байгалийн ухааны гүнзгийрүүлсэн сургалттай сургуулийг аймаг, дүүрэг бүрт нэгийг зохион байгуулж ажиллуулна гэж байгаа. Би өөрөө оруулсан учраас асуугаад байна л даа. Одоогийн байдлаар хэрэгжиж байгаа ажил гэхээр 60 цагийн теле хичээл, зайны сургалт явуулсан гэдгээс өөр юм үндсэндээ байхгүй байна шүү дээ. Багшийн хөгжил.mn веб хуудас ажиллуулж байгаа гэж байгаа. Ийм юмандаа мөнгө зарж, улс орныхоо ирээдүйг хармаар байна. Бүх сургуулийг л бүгдийг нь харж үзэж байгаа, хөгжүүлж байгаа, хөрөнгө оруулалт хийж байгаа нэртэй. Үнэхээр авъяастай хүүхдүүдээ цуглуулж аваад авьяастай хүүхдүүдийн сургууль гаргаад тэрнийгээ улс орны хөгжлийн түлхүүр болгоё гэж байгаа шүү дээ. Хүн болгон Харвардад төгсч чадахгүй шүү дээ. Тэгэхээр тэр төгсч чадах толгойтой хүүхдүүдээ тусгай хөтөлбөрөөр хичээллүүлье, Улаанбаатарын их дээд сургуулийн багш нараар заалгая, заалгахдаа хөдөө явуулж чадахгүй учраас зайны сургалтаар явуулъя гэж л оруулсан юм л даа. Одоо би 3 жилийн дараа биелэлтээ харахаар ноль байгаа байхгүй юу.

Тэгэхээр 61 хувь гэдэг юм чинь гарахдаа 1.2.11-ийг биелэсэн гэж үзсэн юмуу, 50 хувь биелэсэн гэж үзсэн юмуу, 30 хувь биелэсэн гэж үзсэн юмуу, энэ нэг аргачлалаа нэг тайлбарлаж өгөөч, аргачлалаа тайлбарлахгүй болохоор ойлгогдохгүй байна л даа. 60, 80 гээд ингээд тодорхой тоонууд яриад байгаа учраас тэр тоогий чинь яаж гаргасан юм бэ гэдэг зүйл.
Гуравдугаар асуулт, өнгөрсөн жилийн наадмаас өмнө их бүтээн байгуулалт, шинэ ч билүү, нэр өөрчлөгдсөн шиг санагдаж байна. Төмөр зам, өөр юу билээ дээ, ингээд Таван толгойн шийдвэрийг гаргаж өгнө. Одоо бид ойндоо хүрэх гэж байна. Энэ жилийн наадам болох гэж байна  шүү дээ. Тэгээд хөдөлсөн юм байна уу гэхээр хөдөлсөн юм ерөөсөө алга байна. Таван толгойн тогтоол гараад жил болох гэж байхад 536 хувьцаа гэдэг нэг л яриатай сууж байгаа болохоос Таван толгой дээр юу хийх гэж байгаа юм, хэзээ ямар хүчин чадалтай үйлдвэр баригдах гэж байгаа юм. Ус нь хаана байгаа юм, баялаг нь байгаа Монгол Улс энэ ажлаа хийхгүй байхад баялгийг нь байхгүй байгаа Хятад Улсын Шинхуа гэдэг компани ганц мод гэдэг боомт дээрээ гаалийн бүсэд гэж байгаа юм. Ганц мод гэдэг бол Гашуун сухайтын нөгөө тал шүү дээ, Алтанбулаг, Хиагт гэдэг шиг. 6 сая тн түүхийгээр нь Монголоос авна, нүүрс. Тэрнийгээ кокс болгоно, тэрнийгээ угаана, тэгээд хэдэн сая  тн ч гэнэ үү, 2 сая 400 мянган тн кокс гаргана, 3, 4 сая тн метанол гаргана, давирхай гаргана гээд бүх юмаа төлөвлөөд ажил нь яваад байна.
Засгийн газрын мөрийн хөтөлбөр дотор дахиад миний санаачилсан, Одхүү гишүүн бид хоёрын хийсэн ийм зүйл байгаа. Нүүрсийг түүхийгээр нь гаргахгүй. Нүүрс бол кокс болно, угаагдана. Зэс бол концентратаар гарахгүй ээ, металлаар гарна. Төмрийн хүдэр бол ядаж бэлдэц гарна гэдэг ийм зүйлүүд байгаа юм л даа. Тэгээд биелэлтийг нь харахаар төсөл, хөтөлбөр хийж байгаа байтугай  тэр тухай ерөөсөө ярихгүй байна шүү дээ. Манай үндэсний коксны үйлдвэр хэзээ,  хаана ямар хүчин чадалтай босох гэж байгаа юм. Энэ мэтээр ерөөсөө энэ юмыг би хэн бэлдсэнийг мэдэхгүй. Бодвол энд ирж суусан хүмүүсийг харах юм бол Хөгжил шинэтгэлийн хороо гэдэг байгууллага хийсэн юм шиг байгаа юм. 15875 гэдэг ажлын байрны тоог би дөнгөж зурвасхан харахад 2 газар биччихсэн байгаа. Өрхийн дундаж орлогыг сая төгрөг болгоно гэдэгт бичсэн байгаа юм, 60 мянган ажлын байрт бичсэн байгаа юм.

Тэгээд нэг цаас үрэхийн төлөө хийсэн юм шиг болчихоод байгаа юм. Яг нөгөө зорилтондоо яв цав нийцсэн  хариулт бол байхгүй байгаа юм. Яагаад гэвэл тэр зорилт чинь ерөөсөө орхигдоод ноль болчихоод байна шүү дээ. Тэрнийгээ төсвөөр дэмжих юм нь алга. 100 мянган орон сууц барих юм чинь алга. Засмал зам чинь алга, төмөр зам чинь алга, Таван толгойгоос явж байгаа машинуудыг жаахан журамлаад зам барьчихад 10, 20 мянган жолоочийн ажлын байр гарах ёстой. Тэрнийгээ хийж байгаа юм алга. Хятадын жолооч нар машинтайгаа орж ирээд явж байна шүү дээ. Хятад иргэдийг бид нар ажилтай болгох үүрэг манай Засгийн газарт байхгүй шүү дээ. Өөрийнхөө ажилгүйчүүдийг яая гэж байхад. Дээр нь Дорнодод 270 мянган га газрыг Солонгосуудад өгнө гээд сонин дээр бичээд байх юм. Манай ажилгүйчүүд зөндөө л байна шүү дээ. Энэ хүмүүстээ байгаагаар нь өг л дөө. Очоод юм хийе гэсэн хүн бол очих бололцоог нь бид нар гаргах ёстой шүү дээ. Ингээд нэг барьж үзэж болдог ажлуудаа хийхгүй, популист амлалтаа маш сайн хийж байгаа л даа. 536 хувьцааг сонссон Хужирт сумын иргэн Буд ингэж ярьж байна шүү дээ. Би одоо дахиж ажил хийх шаардлагагүй болсон. Би чинь төгрөгийн байтугай долларын саятан болох нь ээ гэж ярьж байна шүү дээ. Ийм буруу мэдээллээ бид зогсоомоор байгаа юм. Тэр хүний хувьцаа хэзээ бодитой юм болох вэ гэхээр тэнд чинь коксын үйлдвэр байгуулагдаж байж бодитой юм болно.

Уржигдарын Таван толгойн танилцуулган дээр үйлдвэр барих яасан, цахилгаан станц барих яасан  гэсэн усгүй гээд байгаа юм. Тэгвэл усгүй газар Шинхуа компани яаж 6 сая тн-ын коксны үйлдвэр барьж байгаа юм бэ? яг л та бид хоёр чинь ийм зайд л байгаа хоёр боомт шүү дээ, хилийн хоёр талд л байгаа. Хэрвээ Ганц модонд ус байгаад манайд байхгүй гэвэл би лав итгэхгүй. Тэгхээр ажилдаа илүү профессиональный ханддаг болохгүй бол  бүтэж байгаа юм алгаа. Нэг их том зорилтууд тавьчихсан, 1152 зорилт тавьчихсан.

Ж.Сүхбаатар:-Асуултын хугацаа чинь явчихлаа шүү.

З.Энхболд:-Асуулт хугацаатай билүү?

Ж.Сүхбаатар:-Хугацаатай шүү дээ.

З.Энхболд:-Энхбат гишүүний асуултуудад хариулаад өгөөчээ. Энэ дотор бүгдээрээ бичээстэй байна.

Хоёрдугаарт, 1.2.11 байна.

Гуравдугаарт, энэ нэг мөрийн хөтөлбөрөө гаргахдаа яахаараа ингэж юм хамж, шимж юм бичиж хуудасны тоо нэмэх гэж оролддог юм бэ?

Дөрөвдүгээрт, Шинэ бүтээн байгуулалт энэ юм чинь жилийнхээ ойнд хүрлээ. Нэг км зам урагшилсангүй, нэг барилга, нэг орон сууцны хорооллын дэд бүтэц баригдсангүй, нэг метр төмөр зам тавигдсангүй. Уг нь мөнгө зээл аваад явахыг УИХ зөвшөөрөөд бүх л шийдвэрээ гаргаад өгчихсөн шүү дээ. Таван толгой одоо жилийнхээ ойн дээр 536 хувьцаа өгөх тухай ярианаас илүү хэтэрсэн юм алга л байна. Тэгээд нөгөө нөөцийг нь ихэсгэж багасгасан, нэг хэсгийг нь гадаадынханд өгөх гэж байгаа гээд л ерөөсөө учир нь ойлгогдохгүй юм л яриад байх юм. Бодитой ажил, барьж болдог ажил хэзээ хийгдэх вэ, энэ нэг галочка тавьдаг, 15 мянган ажлын байраа бүх газраа бичдэг энэ тайлан бидэнд хэрэггүй шүү дээ.
Ж.Сүхбаатар:-Хүрэлбаатар сайд
Ч.Хүрэлбаатар:-Энхбат гишүүний асуултанд би яагаад тодорхой хариулаагүй юм бэ гэхээр тодорхой үндэслэлээр л хэлсэн. Хоёр намын хооронд байгуулсан гэрээг энд би хариуцаж хариулахгүй гэдгээ хэлсэн. Яагаад гэвэл энэ байгуулсан хоёр субъект нь энэ гэрээгээ ярих байхаа. Энд Засгийн газрын үйл ажиллагааны хөтөлбөрийн хэрэгжилтийн тухай асууж байгаа учраас би хариулахгүй гэж хэлсэн, мэдэхгүй гэж хэлсэн. Энхбат гишүүн Засгийн газрын үйл ажиллагааны хөтөлбөрийн нэр үсэг заагаад асуусан бол би мэддэг асуултаа хариулах л байна. Тийм учраас би таны асуултанд хариулъя.
Ажлын байр 60 мянган ажлын байр бий болгоно гээд 16 мянган ажлын байр бий болгочихсон гэж үзэж байгаа бол энэ биелэлт нь 30, 40 хувьтай байна гэсэн үг байна шүү дээ.

Хоёрдугаарт, их бүтээн байгуулалттай холбоотой асуудлууд яагаад хэрэгжиж явахгүй байгаа юм бэ, яагаад ажил хэрэг болж, ажлын байр цаана нь бий болгож амжихгүй байгаа юм бэ гэсэн асуулт байгаа. Би бол тантай зарчмын  хувьд зарим хэсэг дээр нь санал нэг байна. Зарим дээр нь санал нэг биш байна. Яагаад гэхээр энэ ажлыг хийхэд хөрөнгө мөнгө хэрэгтэй. Зүгээр хий гэчихээр нь хийчихдэг тийм байгууллага бас Засгийн газар биш. Мөнгө цаасыг нь УИХ-аас гаргаж өгөөгүй. Бонд гаргаж өг гэснийг 2008 билүү 2009 онд нэг бондын тоо тавьсан. Бонд тавилаа ч түүнийг зарцуулахад зарцуулалт нь улсын төсвийн зардал болж бүртгэгдэж явдаг. Тэгэхээр би өөрөө гүйгээд өөрөө мөнгө олж ирээд энүүгээр ажил хийчих юм бол энд оруулж ирж байгаад Хүрэлбаатар чи  төсвийн багцаа зардлаа хэтрүүлсэн байна гэдэг асуудал гаргаж ирнэ. Яагаад гэвэл миний зардлыг 5 тэрбум төгрөгөөр чи зарцуул гээд өгчихсөн байхад би өөрөө гүйж байгаад дахиад 1 тэрбум олж ирээд 6 тэрбум зарцуулчихсан бол 1 тэрбумаар төсвийнхөө зардлыг хэтрүүлсэн байна гээд асуудал үүснэ. Тэгэхээр энэ их ажлууд хийхэд төсөв хөрөнгө нь байхгүй байсан гэдгийг би нэгдүгээрт хэлмээр байна. 

Үүнийг тэгээд ярьж ярьж ямар гарц гаргаж ирсэн бэ гэхээр Хөгжлийн банк гэж байгуулъя. Тэрүүгээрээ энэ бүтээн байгуулалт, нэн ялангуяа төмөр зам, орон сууц, авто зам гэсэн энэ томоохон 3 бүтээн байгуулалтын ажлуудыг шийдвэрлэе гэж ингэж шийдвэр гаргаад энэ сая 2 сард байхаадаа бүх юм нь батлагдаж, бэлэн болсон. Засгийн газар холбогдох үйл ажиллагаагаа хийгээд явж байгаа. Авто замын  хувьд гэвэл энэ аймгууд руу явж байгаа авто замууд дээр Зам тээвэр, барилга, хот байгуулалтын яам 1400 орчим км замын зургийг нь хийчихсэн бэлэн байгаа, мөнгөө л хүлээж байсан. Одоо Хөгжлийн банктай холбоотой санхүүжигдэнэ гэж үзээд Засгийн газар өнгөрсөн 7 хоногт хуралдаж шийдвэрээ гаргасан байгаа.
Зарим замын зураг байхгүй газрууд дээр нь бас мөн ялгаа байхгүй, бараг 2000 орчим км замын зураг хийлгэх, мөн шууд гэрээгээр  хийгдэх чиглэлийг нь өгчихсөн байгаа, маршрутыг нь заагаад чиглэлийг нь гаргаад өгчихсөн байгаа. Ингээд энэ ажил нь хийгдээд явж байна. 

Төмөр замын хувьд гэвэл төмөр замын бодлогыг УИХ-аар батлуулсан. Холбогдох геодези, зураг зүй гээд маш их олон ажил хажуугаар нь хийгдэж байж энэ зам барьдаг. Энэ ажлууд нь хийгдээд явж байгаа. Мөнгө  төгрөгний асуудал бас энэ дээр гарч ирж байгаа. Тэгээд Хөгжлийн банкаар энийг нь хийнэ гэсэн ийм байдалтайгаар явж байгаа. Хөгжлийн банкны асуудал бол үндсэндээ хууль нь 2 сард батлагдаад дууссан. Одоо Солонгосын хөгжлийн банктай гэрээ хэлцэл нь хийгдээд дуусч байгаа. Бонд нь гараад энэ зам, энэ ажлууд хийгдэх байхаа гэсэн ийм байр суурьтай байгаа. Хугацаа алдсан зүйл дээр санал нэг байна.

Физик, математикийн гүнзгийрүүлсэн сургалттай ангиуд энэ сургалтыг дэмжих чиглэлээр би өөрөө энд яг ний нуугүй хэлэхээр хариулж мэдэхгүй. Би өөрөө хариуцсан ажилтай, өөрийнхөө оролцсон ийм зүйл дээрээ л хариулт өгмөөр байна. Боловсрол, соёл, шинжлэх ухааны яамныхныг энэ дээр хариултыг нь өгөөсэй гэж хүсч байна.

Өрхийн орлогын хэмжээг сая төгрөгөнд хүргэнэ гэсэн ийм амлалтууд байгаа. Үүнийгээ хэрэгжүүлэхийн тулд энэ ажлын байрыг бий болгох, эдийн засгийн орчныг нь сайжруулах, бизнес хийх бололцоог нь нэмэгдүүлэх, ХАА-н гаралтай бүтээгдэхүүний үнэ орлогыг дээшлүүлэх, дунд нь олон завсаргүйгээр энэ нь арилжаалагддаг, худалдаалагддаг ийм байх бололцоонуудыг нь сайн хангаж өгөх юм бол энэ бүрдэнэ. Түүнээс биш бүгд Засгийн газар гарч байгаа, төсвөөс энэ бүх хүмүүсийн цалинг нь нэмээд өгөөд яваад байя гэснийг би хараахан биш болов уу гэж бодож байгаа. Тэгэхээр энэ өөрөө эдийн засгийн орчныг сайжруулахтай холбоотой, энэ бүтээн байгуулалтын ажлыг хэр дэмжиж явуулж байна вэ гэдэгтэйгээ холбоотой, аймаг, орон нутгийн хоорондын дэд бүтцийн асуудлууд нь хэрхэн шийдвэрлэгдэж байна вэ, төгрөгийн ханш нь ямар байна вэ, гадаад эдийн засгийн  нөхцөл байдал нь ямар байна вэ гэдэгт энэ хамааралтай зүйл. Тэгэхээр энэний төлөө л хичээж ажиллаж байгаа. Үр дүн нь ийм л байна. Огт хийхгүй байхыг үгүйсгэж байгаа зүйл бас байхгүй. Хичээгээд чармайгаад ажиллаж байгаа. Гарч байгаа үр дүн нь ийм байна гэдгийг  хариулмаар байна.
Нэмүү өртгийг бий болгохтой холбоотой Шинхуа компани Ганц модны юун дээр ийм аж үйлдвэрийн цогцолбор барьж байгаа гэсэн асуудлыг би бас интернетээр мэдээллийг нь авсан юм. Шинхуа компаниас Таван толгойн хэлэлцээрийн үед асууж лавласан. Ганц модноос урагшаа 160 км-т ийм зүйл барихаар бид нар тухайн орон нутагтай гэрээ хэлцэл хийсэн зүйл байгаа гэдгээ хэлж байна лээ. Ер нь тэндээ Баяннуур аймаг нь усны их нөөцтэй юм гэсэн. Тийм л зүйл байгаа.

З.Энхболд:-Дутуу хариулаад байна л даа. Би 1152 арга хэмжээний тус болгоных нь ард нь саяных шиг 30, 40 хувь гэдгийг нь тавиулмаар байх юм. Тийм юм тавиагүй мөртлөө 60 хувь, 80 хувь нь гараад байгаа учраас л гайхаад байна л даа. 
Ч.Хүрэлбаатар:-Үндэсний хөгжил, шинэтгэлийн хороон дээрээ энэ хувь хэмжээг нь нэлээн сайн ярьж хэлье дээ. Уг нь бүх зүйлүүд дээрээ хувь хэмжээ байгаа шүү дээ. 

З.Энхболд:-Бид нарт тараасан юман дотор байхгүй байна л даа. 

Ч.Хүрэлбаатар:-Хувьтай юугий нь адилхан тараагаадах. Мөнхбат чи тайлбарлаадах даа.

З.Энхболд:-Энэ талаар тайлбар авмаар байна. Хоёрдугаарт, Хүрэлбаатар сайдаас лавлаад асуухад хөрөнгө мөнгө, зам барихад мөнгө хэрэгтэйг бүгд мэднэ шүү дээ. Тэгээд Шинэ бүтээн байгуулалттайгаа цуг энэ Хөгжлийн банкаа оруулж ирээд батлах болоогүй юмуу? Яагаад заавал хагас жилийн дараа батлуулах шаардлага гарсан юм бэ? Цаг алдсаныг чинь би асуугаад байна л даа. Яагаад заавал  ингэж үхрийн баас шиг цуварч явах ёстой юм. Шинэ бүтээн байгуулалт гарлаа, тогтоол гарлаа, ард нь хөгжлийн банкны асуудал нь шийдэгдлээ. 8 сарын 1-нээс мөнгөндөө гарлаа, ингээд л энэ хавар ажил эхэлж байх байсан гэж би яриад байгаа шүү дээ. Тэгэхгүйгээр одоо 2012 оны цагаан сарын өмнө юу батлуулахаар бэлдэж байгаа юм, ямар нэгэн шалтаг, хойшлуулаад байх ямар шалтаг Засгийн газарт байна?

Ч.Хүрэлбаатар:-Яагаад ингэж их удсан юм бэ гэсэн ийм асуудал. Би яг энэ Засгийн газарт ороод жил гаран л болж байгаа. Засгийн газрын хуралдаан дээр орж ирсэн энэ бүтээн байгуулалтын санхүүжилтийн асуудлыг яаж шийдэх вэ, яахав гэдэг яриа олон гарсан. Засгийн газар хаячихаад яваад байгаагүй. Төсөв мөнгөнийхөө бололцоонд тааруулах, үнэхээр энэ төсвийн мөнгөөр энэ бүтээн байгуулалтыг  хийгээд энэ ажлыг хийж явна гэхэд их төвөгтэй. Нэлээд ярилцаж, олон талаас нь яриад л, зарим нь банкнаас, гаднаас их мөнгө оруулж ирээд зээлээд,  тэгээд шууд хийгээд явчих юм ярьж байсан. Гэхдээ манай дотоодын хууль тогтоомжуудтайгаа зөрчилдөөд болохгүй байсан. Тэгээд ярьж ярьж байгаад Хөгжлийн банкны тухай хуулийг ер нь банкаар байгуулж хийх нь зөв юм байна. Үндсэн чиглэл дээр ч тийм байсан, манай мөрийн  хөтөлбөр дээр. Гэхдээ үүнийгээ ийм хэлбэрээр ингэж хийе гэж ярьсаар байгаад оруулж ирсэн.
Яг Хөгжлийн банкин дээр цаг хугацаа алдсан зүйл байгаа гэдэгт таны шүүмжлэлийг  хүлээж авч байна. Цаг алдсан зүйл бол байгаа. 

Надад тоотой юмнууд байгаа юм. Тараахдаа яасан юм бэ?

Ж.Сүхбаатар:-ХЭГ-ын ажилтан Мөнхбат тайлбарлачих даа.

Мөнхбат:-Засгийн газрын үйл ажиллагааны хөтөлбөрийг хэрэгжүүлэх арга хэмжээний төлөвлөгөөний 1152 арга хэмжээг бүгдийг нь хувь тооцоод Засгийн газрын хуралдаанаар оруулсан. УИХ-д Засгийн газрын үйл ажиллагааны хөтөлбөрийн 343 зорилтоор нь гаргаж өргөн мэдүүлдэг учраас 1152 арга хэмжээний юуг нэг бүрчлэн ирүүлээгүй. Хэрвээ шаардлагатай гэвэл 1152 арга хэмжээгээр хувь тавьсан материалыг өгч болно.

Ж.Сүхбаатар:-Шаардлагатай гэж үзэж байгаа юм байна. Тэгэхээр гаргаж өгөх хэрэгтэй байх.

Шинэбаяр гишүүн асууя
Ц.Шинэбаяр:-Бид нар тараасан материалын хүрээнд л яриад байна л даа. Уг нь хууль эрх зүйн орчинг боловсронгуй болгох талаар биелэлт ямаршуу байна вэ гэдэг талаасаа жишээлбэл, яримаар байна л даа. Жишээлбэл, Газрын тосны тухай хуулийг өргөн бариад 3 жил гаруй болж байна. Үндсэндээ одоо болтол хэлэлцээгүй. Засгийн газар өргөн бариа ч үгүй. Гэтэл Газрын тосыг бүр олзворлолтын шатанд шилжүүлчихсэн явж байгаа шүү дээ. Тэгээд энэ хууль бол 1991 оны хууль. Өөрөөр хэлбэл, БНМАУ-ын хууль гэсэн ийм 4-хөн хууль байдгийн нэг нь. Энэ  хуулийг яагаад ингээд Засгийн газар оруулж ирэхгүй байгаа юм, мөрийн хөтөлбөр дотор ерөөсөө энэ дотор нэг үг үсэг ч алга, биелэлтийн дотор.

Дараагийн нэг зүйл нь хариуцлагатай уул уурхайн зарчим дээр тулгуурлаж, бичил уул уурхайн хууль эрх зүйн орчинг боловсронгуй болгосон гээд биччихсэн байна. Болгочихсон юм бол яагаад биелэлтийг нь энэ дээр яг тодорхой дурьдаагүй байгаа юм. Боловсронгуй болчихсон юм бол яагаад Налайхад эхний 2011 оны нэгдүгээр улирал гэхэд 12 хүн амь насаа алдчихсан байна. Боловсронгуй болгоод байхад аваарь осол байнга давтагдаад өсөөд байдаг юмуу, ямар учиртай юм. Энэ дээр ерөөсөө үг үсэг дурьдаагүй байна.

Дараа нь Ашигт малтмалын  хуулийг ерөөсөө биелүүлэхгүй байна шүү дээ, Засгийн газар. Нэг их олон жагсаалт гаргаад хэрэгжүүлж байгаа гээд байдаг. Гэтэл Ашигт малтмалын хуулийн 5.4 огт биелээгүй. 5.4 дээр стратегийн ач холбогдол бүхий ордууд улсын төсвийн хөрөнгөөр хайгуул хийсэн бол төрийн хувийн хэвшилтэй төрийн өмчийн хувь оролцоог тогтооно, 50 хүртэл хувь байна гээд. Засгийн газар энэ дээр огт ажил хийхгүй байна шүү дээ. Яагаад энийг санаачлахгүй байна. 

Дараачийнх нь 5.6 байна. Мөн стратегийн ач холбогдол бүхий ордод энэ лиценз эзэмшигч нь компанийн  хувьцааны 10 хувийг хөрөнгийн биржээр арилжаална гээд байж байгаа. Ерөөсөө нэг ч компани энэ дээр арилжаа хийгдээгүй. Хууль батлагдсанаас хойш 5 жил, УИХ-ын 25-р тогтоол гарснаас хойш 4 жил болоход огт юм хийхгүй байна шүү дээ. Яагаад энэ стратегийн ач холбогдол бүхий ордыг энэ лиценз эзэмшиж байгаа нөхдүүдийн эрх ашиг, лоббид ороод байдаг юмуу, эсвэл тийм айхтар даралт шахалт байдаг юмуу, энэ яагаад ингэж энийг санаатайгаар юмуу хойшлуулаад байна?

Дараагийнх нь, хөрөнгийн биржид хөрөнгө оруулах тухай сүүлийн үед их яриад байна шүү дээ. Өмнө нь Солонгосын хөрөнгийн биржээс 5 сая доллар оруулсан, одоо 14.2-ыг сая оруулчихлаа, зээл авч байгаа юм байна. Лондонгийн биржээс 10 гэж. Хөрөнгийн биржийн энэ нэг жижигхэн барилга, ямар их мөнгө шингээдэг газар вэ, хичнээн сая доллар багтаагаад л байх юм, багтах юмуу, энэ чинь дэлбэрчих юм биш үү? Яагаад энэ дээр ингээд байн байн мөнгө өгөөд байгаа юм бэ? энийг сайхан тодорхой тайлбарлаж өгөхгүй юу?

Эрдэнэтийн зэсийн баяжмалын боловсруулж, зэс гаргах үйлдвэрийг 2009-2011 онд барьж байгуулна гэж байгаа байхгүй юу. Энэ хэдэн хувьтай гэж дүгнэлт гаргасан бол, энэ дээр хариулт авъя.

Завхан, Говь-Алтай аймгийг төвийн эрчим хүчний системд холбоно гээд, 2009-2001 онд багтааж гүйцэтгэнэ гэсэн энэ яг хэдэн хувьтай гээд гаргачихсан байна?

Ер нь мөрийн  хөтөлбөрийн биелэлтийн талаар хангалтгүй дүн гарч байгааг манай гишүүд их тодорхой ярилаа шүү дээ. Яг энэ хангалтгүй дүн гарч байгаатай холбогдож хичнээн хүнд хариуцлага тооцсон бэ? манай Засгийн газраас. Одоо тооцож амжаагүй бол хэдэн хүнд хариуцлага тооцохоор төлөвлөчихөөд байна вэ?
Ж.Сүхбаатар:-Гишүүд өөрийнхөө эрхлэх асуудлын хүрээнээс бид асуухгүй Эдийн засгийн байнгын хорооны шахуу асуудлууд их яригдаж байна шүү.

Ч.Хүрэлбаатар:-Зарим асуултанд нь хариулъя. Заримыг нь үнэхээр би хариулж мэдэхгүй ээ. Хариуцаж байгаа сайд нар нь байгаа, эрдэс баялагийнхантай холбоотой хүмүүсийг дуудмаар байна.
Газрын тостой холбоотой асуудлыг би ярья. Засгийн газрын хуралдаан дээр газрын тосны талаар төрөөс баримтлах бодлогын бичиг баримтыг 2 оруулж ирээд буцаасан. Юун дээр нь гацаагаад байгаа юм бэ гэхээр бүтээгдэхүүн хуваах гэрээ гэдэг зүйлээр нь Монгол Улсад хэрэгтэй юмуу, үгүй юмуу гэдэг асуудлыг Засгийн газрын нэлээд олон гишүүд гаргаж тавьж байгаа юм. Бүтээгдэхүүн хуваах гэрээ гэдэг бол нэгдүгээрт, ил тод биш байна. Үүнтэй холбоотой баахан хардлага сэрдлэг явдаг, үнэхээр энэ дээрээс Монгол Улс хожиж байна уу, үгүй юу гэдэг дээр эргэлзээ байгаад байгаа юм. Засгийн  газрын гишүүдийн хувьд ямар асуудал тавьж байгаа гэвэл газрын тос бол бусад ашигт малтмалтай адилхан л ашигт малтмалын нэг хэлбэр. Тэгвэл ердийн нэг аж ахуйн нэгжтэй адилхан хууль дүрмээр явчихаж болдоггүй юмуу, Монгол Улсын бусад хуультай адилхан энэ юугаар яваад, хуулийн дагуу яваад оногдож байгаа татвараа төлөөд ингээд явчихаж болдоггүй юмуу? Үнэхээр эрсдэлтэй учраас ийм бүтээгдэхүүн хуваах гэрээ байгуулах ёстой гэж үзэж байдаг бол тэр эрсдлийг нь татварын бусад хуулиар зохицуулаад үзчихвэл яасан юм бэ гэдгээр хэлээд ингээд бодлого нь гарахгүй байгаа учраас хууль нь жаахан удаашраад байгаа асуудал байгаа гэдгийг  хэлмээр байна.

Хөрөнгийн бирж дээр энэ мөнгүүд үнэхээр ийшээ хийх ёстой. Яагаад вэ гэхээр Монгол Улсыг цаашид хөгжүүлэхийн тулд санхүүгийн их олон механизмууд хэрэгтэй байгаа юм. Өнөөдөр бол арилжааны банкаар л манай хөрөнгө оруулалтууд босдог. Арилжааны банкны мөнгө нь болохоор хүү өндөртэй, хугацаа богинотой байдаг. Хөрөнгийн биржээр дагаж  хувьцаагаар хөрөнгө босговол энэ нь хугацаа нь урт хугацаатай, гол нь буцааж авахгүйгээр хийж байгаа, хүүгүй. Ийм хөрөнгө оруулалт байдаг. Тэгэхээр Монгол Улсын хөгжил дэвшилд цаашдаа энэ яах аргагүй хөрөнгийн биржээр дамжиж хийгдэх энэ хөрөнгө оруулалтууд тухайн аж ахуйн нэгжид хувьцаагаар дамжиж хийгддэг  хөрөнгө оруулалт нь хэрэгтэй байгаад байгаа юм. Тэгэхээр Монголд санхүүгийн эх үүсвэрийг бүрдүүлж өгдөг арилжааны банкууд, нөгөө талд нь хөрөнгийн бирж гээд бусад хүмүүсийн хувьцаагаар дамжуулж оруулж байгаа бизнес, мөн тухайн аж ахуйн нэгж өөрийнхөө ашгаас хийгдэх хөрөнгө оруулалт гэсэн ийм 3 эх үүсвэрээр хөрөнгө оруулалт хийгддэг. Үнэхээр Монголын аж ахуйн нэгжүүд олсон ашиг багатай, хуримтлал багатай байгаад байгаа учраас нэг бол арилжааны банкаар, нэг бол хувьцаагаар хөрөнгө оруулалт хийгдэх ийм шаардлагатай байгаад байгаа юм. Тэгэхээр хөрөнгийн бирж дээрээ энэ хөрөнгө оруулалтын эх үүсвэрийг бүрдүүлдэг томоохон нэг зах зээл байгаа.

Хоёрдугаарт, монгол хүмүүс өөрсдөө тэр хувьцааны үнийн өсөлт, энэ зах зээл дээр хувьцаанд хөрөнгө оруулалт хийж, мөн үнэ өсч байгаа үед нь тэрнээс ашиг хонжоогоо олдог, эсвэл өөрсдөө энэ салбар ирээдүйд хөгжилтэй гэж үзэж хөрөнгийн  хувьцааг нь авч хөрөнгө оруулалт хийдэг байж байж энэ нийгмийн, ард түмний, иргэдийн хийж байгаа хөрөнгө оруулалтаар энэ хөрөнгө оруулалтын чиглэл заагдаж, дэмжигдэж явж байдгийг л бид нар хөгжүүлэх гэж байгаа юм. Ийм л агуулгаар энэ гэрээ хэлцлийг хийж явж байгаа юм гэдгийг  хэлмээр байна. Түүнээс биш байшин дотор тэр хийж байгаа ширээ сандалтай холбоотой ийм хөрөнгө оруулалтууд бас биш юмаа гэдгийг хэлье.
Ашигт малтмалын стратегийн орд газруудад төрийн эзэмших хувь хэмжээг баталгаажуулах ажил удаашралтай явж байгаа гэдэгтэй Шинэбаяр гишүүнтэй санал нэг байна. Анх би өөрөө энэ Оюу Толгойн гэрээ хэлцэл хийж байсан, Таван толгойн гэрээ хэлцэл хийж байсан, тэгэх үедээ угсруулаад цагаан суврагын зэсийн орд эд нар дээр гэрээ хэлцэл хийхээр урьж дуудаж, яриа тухайн үедээ хэлж байсан юм. Энэ ажил бол одоо байгаа хуулийнхаа хүрээнд бүрэн хийгдээд явах боломжтой. Ийм зүйл. Энэ дээр удаашралтай байгаа гэдгийг таны хэлж байгаа саналтай санал нэг байна. Уг нь энэ холбогдох хүмүүсүүд байж хариулбал оновчтой байх байсан гэдгийг би хэлмээр байна.
Уг нь хариуцсан сайд нар нь байгаад хариулбал их оновчтой болох юм. Би заримынхаа өмнөөс ярьж байгаа учраас ... олон байнгын хороо зэрэг болоод явж байгаа шүү дээ. Тухайн тухайн байнгын хороонд нь яг тухайн салбарынх нь ажил хариуцаж байгаа хүмүүсүүд орж байгаа гэж би ойлгосон.

Ж.Сүхбаатар:-Одхүү гишүүн. Байнгын хорооны хуралдаан дээр гишүүд, Засгийн газрын гишүүд холбогдох албан тушаалтан гэж байгаа. Тэгэхээр хэдийгээр эрхлэх асуудлын хүрээндээ гэж байгаа ч гэсэн манай байнгын хороод давхардаж байгааг ойлгож байна, хэрвээ давхардаагүй бол яг ганцаарчилж орох биш, бас холбогдох улсуудтайгаа цаашдаа... яагаад гэхээр энэ 7 хоног биш, дараачийн 7 хоногт ч гэсэн бас байнгын хороод хуваарилагдаад ингээд асуудал хэлэлцэгдэх учраас ярих ёстой. Гэхдээ гишүүд нэг зүйлийг анхаарахад Эдийн засгийн байнгын хороон дээр нэгтгэж ярина. Тэгэхэд аль ч  гишүүн ороод тэрэн дээр нэлээн асуудлуудаа ярих бололцоо бас давхар байгаа шүү дээ. Энийгээ бас бодно биз дээ.

Д.Одхүү:-Сайнаас нь эхэлье гэдэг монгол зангаараа эхэлье дээ. Сайн юм хайгаад байлаа, хайгаад олддоггүй. Ер нь Засгийн газар, Их Хурлын хоорондын харьцаан дээр жаахан юм байвал ямар вэ гэсэн асуулт, тэр талаар ямар байр суурьтай байна. Тэгэхээр  Батболдын Засгийн газар жилийн хугацаанд, энэ бүх юмыг уншихад тэгж л хэлмээр санагдаад байна л даа. Ийм ийм ажлыг эхлүүллээ. Ийм ийм зүйлүүдийг бид сэтгэл санаачлага гаргаад явж байна гэдгийгээ л дурьдаад. Тэр танайд хийж байгаа, санаачлага гаргаж байгаа сайн юмнууд бий. Тэр их дээд сургуулиудын оюутны хотхон, шинэ бүтээн байгуулалт гээд хууль гаргаад, тэрнийхээ чиглэлд Монгол мал хөтөлбөрийн юун дээр оруулах гэж байгаа саналууд чинь, боловсролын системийг сайжруулах, 12 жил болгох гээд танайд сайн хийж байгаа юмнууд бий, санаачлага гаргаад явж байгаа ч юмнууд бий, Хүрэлбаатар сайд аа.
Тэгэхдээ яг ингээд 2008-2012 оны хэрэгжилт гээд тавихаар, яг энэ цаасаар харах юм бол энд ерөөсөө юун 80 хувь бэ, 50 хувийн ч тухай яриа байхгүй байна шүү дээ. Тэгэхээр яг өөрсдийнхөө хариуцсан, өөрсдийнхөө хийсэн юмыг яриад, /наашаа нэг анхаарал тавихгүй юу эрхэмүүд ээ, би асуулт тавьж байна, Батсуурь гишүүн ээ? Бие биенээ жаахан хүндэлмээр байна, бүгдээрээ тань руу анхаарал тавиад байна шүү дээ/ Ингэж хэлэхгүй бол яг ийм цаасаар дүгнэлт гаргах юм бол би лав муу гэдэг дүн дээр л санал нэгдэх гээд байна. Тэгэхээр нэг ийм юман дээр танай Засгийн газар ямар байр суурьтай байгаа юм бэ? Байгаа юмыг байгаагаар нь тойруулж, эргүүлэхгүйгээр, түрүүнд гишүүдийн асуусан асуултанд тодорхой хариулаагүй бол энэ дээр бид нар ийм санаа гаргаад ингэж явж байгаа, энэ маань ийм шатанд явж байгаа гээд ингэсэн. Ийм байж болохгүй юу гэдэг нэг асуулт.

Хоёрдугаар асуулт, энэ бичиг баримтын боловсруулалт гэхэд үнэхээр хангалтгүй түвшинд байна. Хүрэлбаатар сайд аа, би энгийн ганц юм хэлчих үү? Тэр 53-р хуудсанд байж байгаа, 1.5.11, 1.5.12 гэж хоёр заалтыг өөрөө аваад шууд хар даа. Юм хариуцлагагүй байж болно эрхэмүүд ээ, энд ажил хийсэн байгаа бусад хүмүүс маань хараач. Гэхдээ ийм хариуцлагагүй байж болохгүй шүү дээ. Ингэж байгаа шүү дээ 1.5.11-д гадаад оронд оршин сууж байгаа Монгол Улсын иргэд, түүний хүүхдийн сурч, боловсрох, аюулгүй орчинд амьдрах эрхийг хангахын төлөө тухайн улс орны Засгийн газар, олон улсын байгууллагуудтай хамтран ажиллана гэж биччихээд гүйцэтгэлийг нь Азийн  хөгжлийн банкны дэмжлэгтэйгээр Жендэрийн тэгш эрх байдлаа хангах тухай гэж бичиж болохгүй шүү дээ. Бичиг баримтын боловсруулалтыг хар даа. 1.5.11, 1.5.12 гэдэг хоёр зүйлийг аваачаад хоёр давхардуулаад биччихсэн байж болохгүй шүү дээ. Энэ чинь зүгээр л өөрсдөө хэлээд байна шүү дээ. Энэ чинь хариуцлагагүйн зуд шүү дээ.

Хэрвээ би ингээд бариад тоох юм бол тоон дээр нь, хэллэг дээр нь гэх юм бол энэ бичгийг аваад зүгээр л буцаагаад шидчихмээр байна. Монгол Улсын Их Хурал энийг уншихгүй гэж бодож бичдэг юмуу, яаж бичдэг юм, би ерөөсөө ойлгохгүй байгаад байна. Хариуцлагагүйн тогтолцоо гэж юм ерөөсөө танай Засгийн газарт алга. Манай байнгын хороотой холбоотой ганц л асуулт байна л даа. Орон тоо буулгах санал гээд 2.1.5 дээр. Тийм байгаа биз. Улаан цайм тийм л байгаа шүү дээ. Би гүйлгээд харахад олоод ирж байна. Еще харах юм бол хичнээн олон юм болно гэж бодож байна. 2.1.5 дээр орон тоо бууруулах саналыг засгийн газрын хуралдаанд дэмжих боломжгүй гэж. Яахав тэр юм гарсан.
Ер нь яаж ч бодсон, яаж ч зөв хамгаалсан гэсэн бид нар ажлын байр бий болгох гэж төрийн албаны тоог нэмдэггүй шүү дээ. Өөр нөхцөлөөр нэмдэг. Тэгэхээр энэ засгийн  газар ерөөсөө энэ зардлаа хэмнэх, зардлаа бууруулах асуудал дээр үнэхээр алхам хийх юмуу, үгүй юмуу, одоо дахиад жил гаруйн  хугацаа байна даа. Хийх юмуу, үгүй юмуу? Энэ чинь 2012 он гэж байгаа болохоор бас хийнэ гээд биччихсэн юмнууд байна лээ шүү дээ. Тэгэхээр бас горьдоод байна шүү дээ, за хийчих болов уу гэж. Хийх юмуу, эсвэл боломжгүй гэж үзсэн, тэр чигээрээ явах юмуу?

Энд ярих гэхээр ерөөсөө ярих юм олдохгүй байна. Төвөгтэй юм. Би ямар санал тавьж байна гэхээр бусад байнгын хороод хэр байдаг юм бол тэр сэргээгдэх эрчим хүч, боловсрол, энд ерөөсөө дандаа эсрэг алхамууд хийсэн энэ юмнуудаа энэ их олон цаасыг гишүүдийг уншихгүй гэж бодоод хийсэн бол энийгээ авч тавьчихаад та нар өөрсдөө жилд хийсэн ажлынхаа чиглэлийнхээ юмыг тавьчихаад шударгаар энийг нь бид нар ингэж оруулсан Их Хурал энийг нь дэмжсэн, энийг нь өөрсдөө Их Хурал унагаасан. Шударга байх нь дээр шүү дээ. Энэн дээр чинь дүн тавибал муу дүн тавих гээд байна. Тэгэхээр ийм өөрийнхөө болон өөрийн бус ялыг үүрэхгүйгээр яг өөрсдийнхөө хариуцсан, эхэлсэн бүх юмаа хийгээд ийм тайлан тавьчихвал үр бүтээлтэй юм биш үү? Сайд аа. Тэгэхгүй бол яг үнэхээр энүүгээр ярихад их хэцүү байна. Энэ дээр надад лав 15, 20 хувиас илүү гарах юм ерөөсөө алга. Ийм зарчмын байр суурин дээр байна. 

Ж.Сүхбаатар:-Хүрэлбаатар сайд.
Ч.Хүрэлбаатар:-Би Засгийн газрын хийсэн ажлыг товчхон томъёоллоо хэлье. Ний нуугүй хэлэхэд Батболдын Засгийн газрын үед Хүний хөгжил сангийн тухай хуулийг баталсан. Стратегийн орд газруудаас ард иргэддээ хүний хөгжилтэй холбогдуулан олгох ийм мөнгөний асуудал бол сураг нь ч байхгүй байсан. Үүнийг 2010 онд эхлүүлж чадсан. Жилийн 120 мянган төгрөгөөр иргэн болгонд энэ ажлыг хийж эхлүүлэх, зохион байгуулах энэ бүх ажлыг хийсэн. Энэ бол амаргүй ажил байсан, нэгдүгээрт.
Дараа нь, энэ Хүний хөгжил сангийн хуулийг хэрэгжүүлэх хэлбэрээр энийг ямар ямар хэлбэрээр яаж хийж болох вэ гэдэг талаасаа нэлээд ажлыг бас мөн зохион байгуулж хийсэн. 

Монгол Улсын иргэдийн шинэчилсэн бүртгэлийг хийх ёстой гэсэн энэ ажлыг бид нар 2010 онд мөн ялгаа байхгүй эхлүүлж, улс орон даяар энийг хийж, одоо энэ ажлын явц нь 96 хувьтай байгаа. Энэ ажлыг бас хийхэд тийм амар байгаагүй гэдгийг би бас хэлье.

Улсын төсвийн тухай хуулиар 2010 оны улсын төсвөөр батлагдаж байсан хөрөнгө оруулалтын ажлуудын дийлэнхийг нь цаг хугацаанд нь хийж чадсан. Яагаад вэ гэхээр 2010 оны 2 сарын 1 гэхэд бүх байгууллагуудад Ерөнхий сайдын албан даалгавар гаргаж, энэ тендерээ 4 сарын 1 гэхэд дуусгаж, энэ хаврын улиралд нь багтааж энэ ажлаа эхлүүл гэдэг шийд гаргаж, хөрөнгө гаргалтын ажлыг зохион байгуулах энэ ажлыг бид нар урьд урьдахаасаа илүү хариуцлагатай зохион байгуулсан гэж бодож байгаа. Гүйцэтгэл нь ч тэгж ерөнхийдөө гарч байгаа. Тэгэхээр бид нар энэ дээрээ бас онцлог байж чадсан.

Хоёрдугаарт, зөвхөн арилжааны банкаар яваад байхаар болохгүй байна гэж үзээд энэ хөрөнгийн биржийн асуудлыг бид нар мөнгө гаргаж ирж тавьсан. Гаргаж ирж тавиад орчин үеийн бусад орнуудын хөрөнгийн бирж, мөн түрүүнд миний ярьдаг давуу талуудыг бий болгохын тулд ярьж байгаад энэ хөрөнгийн бирж, Лондонгийн хөрөнгийн биржийг татаж оруулж ирсэн бол бас зүгээр нэг өдөр яриад өнөөдөр яриад маргааш нь чирээд ороод ирдэг ийм ажил биш байсан. Энэ дээр бид нар тодорхой ажлууд хийгдсэн гэж үзэж байгаа.

Хоёрдугаарт, Хөгжлийн банк. Хөгжлийн банкны тухай асуудал цаасан дээр л байсан. Анх. Энийг нь холбогдох хууль номыг нь судлаад, томоохон бүтээн байгуулалтын ажлуудыг санхүүжүүлж хийж болох юмыг нь энийгээ үндэслээд ажлын байр бий болгож болох юм байна гэж үзэж явсаар байгаад хөгжлийн банкийг юу ч гэсэн бид нар байгуулаад,  хуулиудыг нь батлуулаад, одоо бүх эрх зүйн юм бий болгочихлоо. Энийг бас бид нар амаргүй ажил хийсэн гэж үзэж байгаа.

Төмөр замын бодлого,  хэрвээ төмөр замын бодлого Монгол Улсад гаргаагүй байсансан бол монголын баялгийг урагшаа ганцхан 100, 200 км зам бариад л тийшээ зөөх ийм бодлого л явах байсан болов уу гэж боддог. Тэгвэл улс орон даяар бүх талыг харгалзан үзсэн төмөр замын бодлогоо бид нар юу ч гэсэн  гаргаад авсан. Үүнийг ажил болгохын тулд холбогдох ажлуудыг нь хийгээд явж байгаа. Яг ний  нуугүй хэлэхэд хөрөнгө, мөнгө, санхүүжилтийн асуудал дээр л хүндрэл учирч байгаа болохоос биш, энэ ажлуудыг бид бас хийж байгаа. Янз бүрийн сайн муутай, хэл амтай зүйлүүд гараад явж байгаа. Энийг бас бид нар хийж байгаа.

Замын асуудал. Аймгуудыг нийслэлтэй, Улаанбаатар хоттой холбох тухай асуудал зураг бол бага л байсан.Тэгвэл шинэ бүтээн байгуулалтынхаа хүрээнд энийг хэлэлцэж оруулж ирээд Засгийн газар өнгөрсөн 7 хоногтоо шийдвэрийг нь гаргасан. Үнэхээр монголынхоо аж ахуйн нэгжүүдийг дэмжье, бүгдийг нь ажилтай болгоё гэсэн үүднээс энийгээ хийгээд явж байгаа. 

Мөн шинэ бүтээн байгуулалт, орон сууцжуулах хөтөлбөр, 4000 айлын орон сууц гэдэг хөтөлбөр бол энэ Батболд ерөнхий сайд болох үед байхгүй л байсан. Энийг юу ч гэсэн хэрэгжүүлээд төрийн байгууллагын ажиллагсад байртай, орон сууцтай болоод явж байгаа. Одоо Монгол Улсынхаа иргэдийг төрийн албан хаагч, хаагч бус гэж үзэж ялгахгүйгээр нийтэд нь хэрэгжүүлэх ийм хөтөлбөрийг боловсруулаад Их Хурлаар оруулсан, Их Хурал батлаад өгсөн. Энэний схем бүгдийг нь зураад одоо энэ маргаашийн засгийн газрын хуралдаанаар оруулах гээд сууж байгаа.

Гэх мэтийн ний нуугүй хэлэхэд чадах ядахаараа бид нар ажиллаж байгаа. Энд тэнд дутагдал байгааг би үгүйсгэхгүй ээ. Ний нуугүй хэлэхэд бүгдийг нь маш их зорилт тавигддаг юм, тэр болгоныг хийгээд үзэхээр үнэхээр зарим дээр нь хувь нь байхгүй байгаа байхгүй юу. Зарим энэ сумдуудыг нэгтгэж томруулах гээд. Тийм учраас энэ гүйцэтгэл нь гарч байгаа. Би бол Засгийн газрыг 2010 онд маш их ихээхэн ачаалалтай ажилласан. Ийм жил байсан шүү. Бас та бүгд жилийн өмнөх хийгдсэн ажлуудыг бас битгий мартаач. Бас юм бүгд дээр нь эерэг зүйлийг нь олж хараачээ. Магадгүй алдаа дутагдалтай бид нар хийж чадахгүй, цаг хугацаа алдаж байгаа зүйлүүд байгаа, тэрнийг нуухгүй.
1.5.11 дээр буруу юм бичигдсэн байна, тэрэн дээр би уучлалт хүсье.

Д.Одхүү:-Саяны ярьсан юмнуудаа л бичээд чадсан юм, зорьсон юмаа тавиад ингээд цөөхөн хуудастай ойлгомжтой юмаа тавиад орохгүй бол яг ийм цаасаар, яг ийм байдлаар энэ бол ерөөсөө болохгүй байна гэж. Би энэ байр суурь ийм байдлаар та нар ярьж эхэлж яахгүй юмуу гэж би санал асуугаад байна шүү дээ. Тэгэхгүй яг энүүгээр яг ингээд тулгаад байх юм бол энэ дээр чинь хувь гарах юм бол энэ дээр чинь ерөөсөө хувь гарахгүй нь байна шүү. Яг үнэхээр 2008-2012 онд  хэрэгжүүлэх Засгийн газрын хөтөлбөр гэдэг бол мөрөөдлийн жагсаалт байсан гэдгийг бас хүлээн зөвшөөрчих ёстой. УИХ энийг батлахдаа ч гэсэн өөрсдийнхөө хүсч байгаа, хийлгэмээр сонирхолтой байгаа юмаа бүгдийг нь хүчиндэж байгаад  хийлгэсэн. Энэ ч бас дурьдах л хэрэгтэй. Би байж л байсан юм чинь Их Хуралд нь.

Тэгчихээд энэ мөрөөдлийн спискээс ийм юмнууд нь ийм шатандаа явж байгаа, эд нар нь ийм шатандаа гээд товчхон бөгөөд тодорхой байхгүй бол энэ гишүүдийн дургүй хүргээд байгаа юм нь тал нь  хаана байна гэхээр энэ гээд, нөгөө тал нь хаана байна гэхээр ингээд талыг нь цохичихоод байдаг шиг ийм юм хийхээр чинь хүмүүс Их Хурал чинь уур нь хүрээд байна шүү дээ. Тэрнийгээ яг товч тодорхой бөгөөд яг цэгцтэйгээр ингээд явчихаж болдоггүй юмуу гэж асуугаад байгаа юм.

Ч.Хүрэлбаатар:-Засгийн газрын үйл ажиллагааны хөтөлбөр гээд үг үсгээрээ заалттай байдаг. Яг тэр заалт болгон дээр нь бид нар биелэлтээ гаргаж өгөх ёстой ийм л хуультай юм байна лээ. Түүнээс биш хийсэн юмнуудыг ингэхээр жишээлбэл, 5, 6 заалтуудыг холбоод нэг л шийдвэр гаргах, тэр шийдвэр нь дараа нь бодитой ажил болох ёстой байдаг. Тэр шийдвэрийг нь гаргачихсан байдаг, нөгөө хэд дээрээ жаахан удаашралтай явж байгаа тохиолдолд ингээд заалт болгоноор нь гаргаад явдаг учраас ингэж харагдаад байгаа юм. 

Ж.Сүхбаатар:-Асуулт асууж гишүүд дууслаа, одоо санал хэлэх гишүүн байна уу? Энхбат гишүүн

Д.Энхбат:-Засгийн газрын 3 жилийн ажиллагааны мөрийн хөтөлбөрийг хэлэлцэхэд Хүрэлбаатар дарга нэг зүйлийг андуураад байх шиг байх юм. Юу гэвэл хоёр намын хамтын ажиллагааны гэрээ бол бүр томоор яривал зөвхөн хоёр нам биш монголын 2.7 сая хүнд илэрхийлж байгаа нийгмийн гэрээ шүү дээ, нэгдүгээрт. Та яаж хийсэн тухай яриад байна. Би бол юу хийсэн тухай яриад байгаа байхгүй юу. Энэ улс төрийн баримт бичиг гэрээг биелүүлэхээр Засгийн газар өөрөө байгуулагдсан. Та бол Батболд ерөнхий сайдыг төлөөлж байгаа. Тэрний командыг энд төлөөлж байгаа. Тэгээд та өөрөө энэнд хоёр намын гэрээ хамаа байхгүй ээ, би тэрэнд хариулахгүй гэж хэлдэг чинь улс төрийн албан тушаалтан хүний хувьд нэлээн болохгүй үг хэлж байх шиг байна. Одоо тэгэхдээ сонгууль дөхөж байгаа учраас нэгдүгээрт.
Хоёрдугаарт, энэ ажлын биелэлт маш муу учраас яагаад ингэж хариулж байгааг би ойлгож байна л даа. Цаагуураа. Гэхдээ эцсийн эцэст энэ улс төрийн гэрээг биелүүлсэн үү, үгүй юу гэдгийг л асууж байгаа шүү дээ. Эцсийн бүтээгдэхүүнийг. Түүнээс биш Засгийн газар яаж хийх нь хамаагүй байхгүй юу. Тэр байтугай Их Хуралд ч хүртэл бараг хамаагүй. Би ганцхан эцсийн бүтээгдэхүүнийг асууж байна шүү дээ. Өөрөөр хэлбэл, өрхийн орлогыг 1 сая төгрөг болгосон юмуу, 60000 ажлын байр үүссэн юмуу гээд энэ улс төрийн зорилтуудыг биелүүлэх Засгийн газрын мөрийн хөтөлбөр шүү дээ, энэ чинь уг нь. Тэгтэл та бол зовлон тоочоод байна шүү дээ, дотор нь ийм ийм гээд. Тэгэхээр одоо бол энэ хоёр намын мөрийн хөтөлбөр, хамтын ажиллагааны гэрээг биелүүлэх Засгийн газар өөрөө. Өөрөөр хэлбэл, энд таны албан тушаал ч гэсэн үүнтэй холбоотой байгаа. МАХН бол 60 хувийг нь томилно, Ардчилсан нам 40 хувийг нь бүрдүүлнэ гээд заачихсан байгаа.
Өөрөөр хэлбэл, танай Засгийн  газар бөгөөд таны албан тушаал ч гэсэн энэ гэрээний заалт байхгүй юу. Тэгтэл одоо энэ гэрээ надад хамаагүй гэж хэлж ярьж сууна гэдэг чинь туйлын буруу л даа. Гэхдээ та бол маш айхтар брюкрат юм хэрэглэж байна л даа, тэр юу гэвэл энэ цаасыг яриагүй, нөгөө цаасыг ярьж байна гэж. Тиймээ. Тэрнийг ойлгож байна. Гэхдээ эцсийн эцэст Засгийн газартай улс төрийн гэрээгээ л дүгнэдэг шүү дээ. Тэгэхээр одоо энэ томоохон заалтуудыг ярихыг хүсэхгүй байгааг ойлгож байна. Гэхдээ миний асууж байгаа асуулт бол юу хийсэн юм бэ гэж асууж байгаа болохоос яаж хийсэн юм бэ гэж би асуугаагүй шүү дээ. Тэгэхээр яг юу хийсэн юм бэ гэдэг асуултанд чинь энэ том цаас чинь хариулахгүй байгаа юм. Энэ олон зуун хуудастай цаас чинь.
Яг энэ гол гол заалтуудаа дүгнээд, түрүүнд Одхүү гишүүний хэлдэг үнэн л дээ. Эцсийн том том зорилтуудаа нэгтгээд товч, 200 хуудастай цасны оронд 5 хуудастай гол улс төрийн бүтээгдэхүүнээ танилцуул гэхээр надад хамаагүй гэж хэлж байгаа байхгүй юу. Тэгэхээр одоо бол бид нар нэг л асуулт гарч ирж байна. Тэгээд энийг  хоёр нам тус тусдаа хариуцах юмуу? Намын дарга хариуцах болж байна уу, засгийн  газар хамаагүй юм бол энэ чинь ямар учиртай болж байна, улс орон чинь. Нам хариуцдаг, нөгөөдөхийг нь Засгийн газар хариуцдаг ийм сонин ойлголт гарч ирж байгаа байхгүй юу. 

Тэгэхээр энэ Төрийн байгуулалтын байнгын хорооны асуудлаар Сүхбаатар дарга асуугаач гэж хэлсэн. Би төрийн байгууллын хүмүүс ийм сонин зарчмын асуулт гаргаж байгаад гайхаж байна л даа. Засгийн газар нь болохоор энэ бид нарт хамаагүй, улс төрийн намууд өөрсдөө хариуцна биз. Ийм сонин төрийн тогтолцоо руу бид нар хэзээнээс яагаад орж байна. Хэрвээ энэ хамтран ажиллах гэрээг үүгээр байгуулагдсан Засгийн газар хүлээхгүй юм бол хэн хүлээх юм. Намын ерөнхий нарийн бичгийн дарга нар хүлээх юмуу? Хэрвээ энийг л ярихгүй юм бол ер нь хамтарсан Засгийн газрын тухай юу ярих юм? Энэ чинь улс төрийн албан хаагчдаас энийг л нэхнэ шүү дээ. Тэгэхээр өнөөдөр энэ 200 хуудас цаасыг уншаад Засгийн газрын зовлонг бид нар дүгнэх гээгүй шүү дээ. Өнөөдөр бол 3 жилийн өмнө амалсан 30 гол, 100 гол зүйлээ хийсэн үү гэж асууж байгаа юм. Түүнээс биш хэн нь яагаад хийгээгүй вэ гэвэл тэр Засгийн газрын өөрийнх нь асуудал байхгүй юу. 

Тэгэхээр би Төрийн байгуулалтын байнгын хорооны даргад  тийм хүсэлт байна. Үнэхээр 4 жилээр байгуулагдаж байгаа улс төрийн хүчнүүд түүний үр дүнд байгуулагдаж байгаа Засгийн газрын үйл ажиллагаа хоёр тусдаа юмуу? Энэ тайлангуудыг намууд оруулж ирэх юмуу, дахиж. Одоо энэ хүн амын өрхийн орлогыг 1 сая төгрөгт  хүргэнэ, ажлын байрыг 60 мянга гэдгийг чинь намуудын тайланг сонсох болж байна уу? Хэн хариулах болж байна, энд?
Ийм дүгнэлт байна, энэ чинь ерөөсөө ажил явуулахгүй байх ийм сонин арга үүсч байна  шүү дээ. 4 жилийн өмнө байгуулагдахдаа бид нар хариуцна гэж хэлчихээд, яг одоо болохоор надад хамаагүй гэж хэлж болохгүй шүү дээ.

Ч.Хүрэлбаатар:-Энхбат гишүүн ээ, хоёр намын хоорондын гэрээний асуудлыг одоо энд оруулж ирж бид нар хариулах шаардлагагүй биз дээ. Хоёр байгуулсан байгууллага нь нэг ярьдаг байх. Та надаас гэрээг л асуусан.
Ж.Сүхбаатар:-Хүрэлбаатар сайд аа, асуулт дууссан. Раш гишүүн саналаа хэлье.

Р.Раш:-Ярих бол ч амархан л даа. Дурын юмыг шүүмжилж болно. Сая Хүрэлбаатар сайдын ярьж байгаагаас бас гялайх юм бий нь бий л дээ, бид бүгдийг харлуулж, юу ч хийгээгүй байна гэж үзэж таарахгүй шүү дээ. Адилхан. Их Хурал, Засгийн газар хоёр бол нэг л байшинд байж байгаа. Нэг л хүмүүс. Тэгээд бас энэ биелэлтэд Их Хурал нөлөөлсөн ч юм бий шүү дээ. Өнөөдөр энэ хөтөлбөрийг чинь хэлэлцэж байгаад л УИХ-ын гишүүд өөрсдөө тойрог тойрог руугаа тийм ч юм барина, ийм ч юм барина гэж зүтгүүлж байгаад л баахан хөрөнгө оруулалт, тэр нь өнөөдөр эдийн засаг нь даахгүй баларцгааж байгаа байхгүй юу. Тэгэхээр энийг ч инь Их Хурал өөрөөсөө бултуулаад Засгийн газар л дан буруутай гэхээр зэрэг бас жаахан тийм юм байна. 

Нөгөө талаар үнэхээр  олны шүүмжилж байгаа үнэн л дээ. Энэ ядуурал гэдэг юм чинь олигтой буурахгүй хэвээрээ л байна. Улаанбаатарын төвлөрөл гэдэг юм чинь хөдөө орон нутгаас үргэлжилсэн нүүдэл чинь олигтой саарахгүй хэвээрээ л байна. Харин нэг овоо юм бол бас хөдөө аж ахуй руугаа хандсан, мал аж ахуй руугаа хандсан ийм төрийн хандлага бол гарч ирсэн шүү. Энийг хөдөөгийн хөдөлмөрчид нэлээн тийм эерэг байдлаар хүлээж авч байгаа шүү дээ. Энэн дээр УИХ ч санаачлага гаргасан. Манай Засгийн газар ч гэсэн тэрнээс бас нэг их хоцроогүй. Тэгээд цааш нь ярихаар зэрэг нөгөө л яг л ижил л дээ, энэ чинь. Баян хоосон ялгаа гэдэг нь яг  хэвээрээ. Нөгөө хоёр туйл дээр нийгмийн үндэсний баялгийн хуваарилалт буруу хэвээрээ. Энийгээ бид нар нэг хуулийн төсөл ингэж ийш тийш нь чулуудалцаад сууж байна. Энэнд яг олон түмний дунд байж байгаа УИХ, Засгийн газрын нэр хүнд тааруу л байгаа л даа. Тэгэхдээ энд бас учир бий. Энэ Их Хурал, Засгийн газар, Ерөнхийлөгчийн дэргэд Иргэний танхим гэж нээлттэй ийм газар байсан. Энэ гурав л Монгол Улсад нээлттэй байна шүү дээ. Үйл ажиллагаа нь.

Бусад нь ерөөсөө юмаа үзүүлдэггүй. Нөгөө аудитын байгууллага нь очиж шалгаад хуйвалддаг. Яг л тийм л байгаа юм чинь. Тийм учраас Их Хурал, Засгийн газар хоёр л юм хийхгүй байна гэж олон түмэн чинь шуугиад байдаг. Нөгөө бусад газрууд нь нуучихаад байгаа юм чинь. Тэр нуусан ил далд цоож, олон түлхүүртэй цоожийг нь онгойлгож барина гэдгийг оролдож байгаа хүн байхгүй юм чинь. Ийм зүйл бас нөлөөлж байгаа тал бий. 

Нөгөө талаар хэрэг төвөг энээ тэрээ юм сүрхий байна шүү дээ. Ер нь орой шөнийн цагаар Улаанбаатарын гудамжаар явна гэхэд улс амьтан нэлээн зовлонтой болж байна гэж ингэж яриад байна. Ер нь л зовлонтой. Тэгээд нөгөө Үндсэн хуулийн үндсэн юм болсон амьд явах баталгаа, амьд явах эрх, энэний төлөө Засгийн газрын газрын явуулж байгаа бодлого, үйл ажиллагаа бас нэг тийм төдийлөн нэг их тууштай бишээ. Эрчимтэйхэн шиг. Энийг чинь олон түмэн шаардаад байна шүү дээ.

Нөгөө талаар Засгийн газрыг шүүмжилж байгаа юм бол энэ жаахан шударга, улс амьтныг албан тушаалд томилохдоо шударга зарчмыг баримталдаг. Ялангуяа  манай Засгийн газар дээр тэр намчирхах, нэгэнт л хамтарсан юм чинь намчирхах энэ байдлаа багасгаачээ та минь ээ. Ерөөсөө аль намын сайд аль яамыг толгойлж байна, тэнд нь нөгөө намын хүмүүс нь чихэж байдаг нэг тийм тарваганы нүх шиг юм болж таарахгүй шүү дээ, энэ чинь. Энэ мэтчилэнгийн засгийн нэр хүнд яагаад тааруу байна вэ гэдэг дээрээ яах вэ ярьж, янз бүрээр болно л доо. Бид нар. Гэхдээ зарим үед ний нуугүй хэлэхэд манай Засгийн газар биеэ жаахан магтах юмаа. Энэ чинь хэтэрхий магтаалд хүн бас дургүй байдаг юм шүү дээ. Өгөөтэй, аваатай, наанатай цаанатай, алдаатай оноотой гэдгээ адилхан тэр завсарт нь хэлж явахгүй бол дан л цагаан будгаар будаад байх юм бол энэ олон түмэн чинь нэлээн юмыг нулимна.

Би Хөгжил шинэчлэлийн хорооны үйл ажиллагааг дээхнэ үед дарга нь гайгүй юм бичдэг байсан, сүүлийн үед шүүмжлүүлээд ч тэр больсон уу, саарсан. Ер нь ил гарч олигтой болохгүй юм. Яг ийм газар чинь жинхэнэ ёстой тэр хөгжлийн дараалал, хаана ухаандаа яг мөнгө өндөглөх нь үү, тэрэн дээр хөрөнгө оруулалтаа хийе гэдэг юмыг энэ газар бий болгох ёстой шүү дээ.  Яамнаасаа хэтэрхий хараат байдаг юмуу, яагаад байдаг юм. Ер нь цаашдаа Хөгжлийн яам гэдгийг байгуулъя гэж яриад байдаг улс амьтны ярьдаг зөв тал руугаа даа. Төлөвлөгөө юмнуудаа янзлаад цэгцлээд явдаг. Энэ чинь өнөөдөр санхүүгийнхээ яаманд орчихсон, яаж ч чадахгүй, эдийн засаг нь боомилогдоод сууж байгаа юм чинь. 
Гэх мэтчилэнгээр ярих, Засгийн  газрын нэр хүнд, УИХ-ын нэр хүнд өнөөдөр яагаад ухаандаа Монгол төрийн нэр хүнд шүү дээ  энэ чинь. Энэ аль аль талтай. Тийм учраас яаж байна гэхээр зэрэг тэр байгууллагуудын үйл ажиллагааг жаахан нээлттэй. Баттулга сайд сууж байна. Төмөр замын правленный хурал гэж ерөөсөө хаалттай. Юунаасаа юугаа нуудаг юм. Би тэрнийг ард түмэнд нээлттэй, телевизийн антенн тавиад зарла гэж байгаа юм биш л дээ. Тэр чинь алба, хэлтсийн дарга нар нь, төмөр замын орлогч дарга нар нь орж сонсож болдог юм байгаа биз дээ. Туйлын явцуу хүрээнд. Тэгээд л энэ мэтчилэнгээр нөгөө байгууллагууд нь юмаа нуугаад байхаар зэрэг нөгөө л ярьдаг Их Хурал муу, Засгийн  газар муу гэж ярих юмаа. Арга талаас нь.
Энхболд гишүүн сая ярилаа, юу хийх, яаж тухай л яриад байна гэж, юу хийх тухайгаа ярилаа гэж яваад, яаж хийх тухайгаа яриад байна, юу хийснээ ярихгүй байна гэж. Би энийг харин Хүрэлбаатарыг зөв гэж бодож байна. Ер нь яаж хийх вэ гэдгээ л бид нар ярих ёстой. Тэгэх л юм бол яг жинхэнэ яаж хийх тэр аргаа, механизмаа тэгж л зөв тодорхойлж бид нар чадах юм бол юу хийхээ чадна. 

Хамгийн сүүлд нь хэлэхэд их мөнгө орж ирлээ, энээ тэрээ гэж худлаа олон түмний дунд чинь нэг ийм яриа яваад байх юм байна шүү дээ. Бөөн их доллар орж ирж байна, бөөн мөнгөтэй болж хоцорлоо, Монгол Улс ингээд л баян болчихлоо гэж. Ямар юм нь байгаа юм, өнөөдөр. Ядуу хэвээрээ л байна шүү дээ. Яг бадар барьсан гуйлгачингаасаа нэг их салаагүй л байна шүү дээ. Энэ худлаа ярьдаг, барьдаг юмнуудаа нийгэмд цэгцлэх талаар та бүхэн маань Засгийн газар өдөр тутмын үйл ажиллагаа явуулдаг Үндсэн хуулийн дагуу гүйцэтгэх байгууллага байна, хиймээр байна. 
Ж.Сүхбаатар:-Одхүү гишүүн

Д.Одхүү:-Хүрэлбаатар дарга сайд, хурдан ойлгож авлаа, тэр зөв байх. Ер нь хэлэлцэх эсэх асуудал шүү дээ.

Ж.Сүхбаатар:-Хэлэлцэх эсэх биш, энэ шинэ дэгийн хуулиар Эдийн засгийн байнгын хороонд гишүүдийнхээ ярьсан, хэлсэн зүйлүүдээ нэгтгээд санал хэлбэрээр Эдийн засгийн байнгын хороонд хүргүүлнэ.

Д.Одхүү:-Тэгвэл би ийм санал хэлэх гэж байна. Яг өөрийнхөө Засгийн газрын үед хийгдсэн, гаргасан хууль, хийгдсэн ажил, зөв санаа, бүх юмнуудаа нэг цаасан дээр та нар 5 хуудсан дээр хийгээд яг тов тодорхой өгөх хэрэгтэй. Танай Засгийн газрын үйл ажиллагааг дүгнэх гэж байгаа шүү дээ, ер нь. Тэгээд тэр юмыг нь. Тэр заалтуудтай холбоотой юм, за яахав энэ нь байг. Тэгэхдээ би энэ  дээр  та нар зөвлөгөө өгөөд байгаа шалтгаан нь юу гэхээр Раш гуайн хэлж байгаа үнэн шүү дээ. Заримдаа бид нар хөгийн юм та нарт тулгадаг л даа, бид гэдэг нь Их Хурлаа яриад байна. Заримдаа та нар ч бас сайхан явдаг. Тэгэхээр ерөнхийдөө нэг шүүмжлэлийн хэлбэртэй ганцхан юм байгаа нь УИХ-аас гаргаж байгаа шийдвэрүүдийнхээ биелэлтэнд хяналт тавьдаг, тэр гүйцэтгэлийг нь хуулийн хяналтан дээр тавьдаг юмаа сайжруулаарай гэдэг ийм шүүмжлэл байгаа. Нийтдээ.
Зоригтой юм хийж байгаа юм бий, нөгөө урт нэртэй хууль гээд экологийн хуулийг чинь дайрч давшлаад байгаа улсууд байгаа. Тэрэн дээр Засгийн газар зоригтой хийсэнд би баярлаж байгаа. Уул уурхайн инженер мөртлөө экологийнхоо юмыг. Тэгэхээр  тийм хийсэн алхамууд, өөрөөр хэлбэл, нөгөө нийгмээ өөрчлөн, танай Засгийн газар чинь залуу шүү дээ. Залуу Засгийн газар өөрсдийнхөө хийсэн юмыг өөрсдөө зөв ярьж хамгаалдаг байхгүй бол болохгүй.

Хоёрдугаарт, энийг хийсэн улсуудад маш хатуу нэг юм хэлмээр байна. Хэн хийсэн юм би мэдэхгүй. Надад энэ байгууллагыг загнах ч юмуу, даргыг загнах сонирхол алга. Гэхдээ энэ цаасыг  хийсэн байгууллага бол туйлын  хариуцлагагүй хийсэн байна. Туйлын хариуцлагагүй гэж л хэлье. Өөр надад даже үг олдохгүй байна. Хуучин Төрийн өмчийн хороонд иймэрхүү цаас гаргаад ирсэн бол би уурлаад нүүр лүү нь шиддэг байсан. Одоо нүүр лүү нь шидэх хүн алга байна. Та нар аваад хараарай. Нэг өгүүлбэрийг нэг обзацан дотор 3 давтах бол энгийн асуудал байгаа байхгүй юу. Та нар гайхаад байна. Нэг бүтэн зүйлийг давтаад бичсэн байгааг харлаа шүү дээ. Нэг зүйл дотор нэг өгүүлбэрийг эхэнд нь нэг бичээд дунд нь нэг бичээд сүүлд нь нэг биччихвэл байвал та нар яахав. Энэ чинь зүгээр хамгийн энгийнээр Төрийн байгуулалтын байнгын хорооны даргаа төрд чинь иймэрхүү л улсууд, тэгээд Монгол Улсын Засгийн газрын 4 жилийн хөтөлбөрийг боловсруулж байгаа хүн иймэрхүү л хариуцлагатайгаар ажилд хандаж байгаа юм байна гэхээр хэр зэрэг хариуцлага байгаа юм бэ? та нар чангараачээ. Төрийн албан  хаагчдынхаа чадварыг сайжруулаачээ.

Ердөө энэ л байна, надад бол танай үйл ажиллагааны дүгнэлтэн дээр, энэн дээрээ л анхаарах ёстой гэсэн ийм л юм байна. Зөв, буруу дээр нь шударга хандахыг бодно. Би л хувь хүнийхээ хувьд шударга хандахыг бодно, та нар өөрсдөө зөв юмаа тайлбарладаг байх хэрэгтэй шүү. Хувцас загвар үзүүлэх гээд оруулж ирэхдээ шалдан орж ирчихээд би гоё юм өмсчихсөн байна гэж харуулж болдоггүйтэй адилхан өөрсдийнхөө хийсэн, хийж байгаа, санаа гаргасан юмаа хийгээд, бичээд оруулаад ирвэл Их Хурал чинь бас ойлгох гэж оролдох байхаа. Зөвлөмж санал маягтай юм байна даа.

Ж.Сүхбаатар:-Лүндээжанцан дарга

Д.Лүндээжанцан:-Энэ хөтөлбөрийг өчигдрөөс эхлээд хэлэлцээд эхэллээ. Бүлэг дээр гэхэд сайд нарыг байлгаж байгаад нэлээн ярьсан. Тэгээд бас бүлгийн дүгнэлт гарна, ажлын хэсэг гарсан. Энэнтэй холбогдуулаад хэлэхэд энэ 3 жилд их л олон ажлыг зэрэг эхэлсэн. Тэгээд зарим нь дууссан. Дуусаагүй явц дундаа байгаа маш их ажил байдаг. 2011, 2012 оны эх гэдэг юмуу, 2011 оны сүүлч, 2012 оны эх гэхэд л пар пар гээд баахан юм тууз хайчлах ажил ер нь 1000 гаруй юм байна гээд байна шүү дээ, тэгэхээр энэ тууз хайчилсаар байгаад хамаг цагаа алдчих байх л гэж санаа зовж байна л даа, тэгмээргүй байгаа юм, ажлаа хийгээд байх нь чухал байх.
Тэгэхээр яахав бид дүгнэлт гаргана, тусдаа ажлын хэсэг гарсан, анализаа  хийнэ. Энэнтэй холбогдуулаад нэг юм хэлэхэд нэг ийм асуудал байна. 15, 16 мянган хүний ажлын байр гээд яригдаад байна шүү дээ, 60000-аас. Бидний жилд тавьж байгаа 100 хэдэн тэрбум төгрөг, жижиг, дунд үйлдвэрийн зээл, энэ жил чинь бараг 100 гараад явчихсан шүү дээ. 4, 5 зуун тэрбумын хөрөнгө оруулалтын чинь 10 хувь нь ажлын байранд бас дам очдог гэж байгаа юм. Энэ бүхнээс үндэслээд бараг 180... 2011 онд байх жишээний. Энэ нэг 1 сая төгрөг 1 хүний ажлын байр гэвэл 60 байтугай... байхгүй юу. Энэний учрыг л олдоггүй. Өчигдрийн бүлгийн хурлын хамаг цагийг ерөөсөө энэ л авлаа л даа. 4, 5 газар тараад байрлачихсан. Хүнс, хөдөө аж ахуй, жижиг дунд үйлдвэрийн яам, Сангийн яам, Боловсролын яам, Хөдөлмөрийн яам, еще чинь ямар яам билээ, 4, 5 газар хуваагдаад зохион байгуулалтанд олигтой орж өгдөггүй, тэгээд л яриад байдаг.

Энэнтэй холбогдуулаад энэ бүтээн байгуулалт... тэр нь удааширч байгаа тухай, хүлээгдэж байгаа тухай, цаг алдаж байгаа тухай их шүүмжлэлүүд байна. Энийг мэдээжийн хэрэг  хүлээж аваад бас нарийн ширийн зовлонгууд байдаг юм шиг байна. Нэг өдөр л пар пар гээд тал талд нь пижигнээд эхлэнэ гэж ярьж байна шүү дээ, одоо бол. Тэгээд эхэлсэн юм шиг байна. 

Цаана нь үлдэж байгаа юм бол ажлын байрны л асуудал байгаа. Гол юм нь. Амин сүнс. Тэгэхээр энэ 60 байтугай нэмэх хувьтай бол... ажлын байрны... гарах шаардлагатай... 2012 оны... дор хаяахад ... дахин нугалахаас өөр арга зам алгаа, бидний хувьд гэсэн ийм л том зорилтыг үлдэж байгаа богино хугацаанд зохион байгуулах саналыг Эдийн засгийн байнгын хороо руу өгөөчээ гэж.

Бусад асуудал больё. Нэг сумыг нөгөө сумтай нийлүүлэх гэхээр бөөн юм болдог, иймэрхүү л юмтай явсаар байгаад  ирсэн. Тэгэхээр энэ бол бас аль алинаас нь, Засгийн газар бол эрх зүйн орчноо...микрофон болохгүй байна шүү. /Микрофон тасалдаад бичлэг хийгдсэнгүй/

Ж.Сүхбаатар:-Байнгын хорооны гишүүд Дэгийн тухай хуулийн 4.-д заасны дагуу Монгол Улсын сайд, Засгийн газрын ХЭГ-ын дарга Хүрэлбаатарын танилцуулгыг сонсоод, тэгээд уг асуудлаар асуулт асууж, үг хэлж, хэлэлцлээ. Бид нар байнгын хорооныхоо санал дүгнэлтийг Эдийн засгийн байнгын хороонд өгөх учиртай байгаа, шууд санал хураах юм байхгүй. Нэлээн гишүүдийн хувьд санал дүгнэлтээ хэллээ. Ер нь нэг асуудал байгаа. Бид нар зорилт арга хэмжээг үзэж байна. Саяны хэлдгээр хувь хэмжээг  харж байна. Гэлээ гэхдээ Раш гуай ч хэлсэн, Энхбат гишүүн, манай гишүүдийн  хэлээд байгаа, бүгд хэлж байгаа асуудлууд бол зөв. Үнэхээр амьдралын чанар яаж өөрчлөгдсөн бэ? жишээ нь манай салбарын хувьд бол орон нутгийн хөгжлийн бодлого яаж хангагдав, иргэдийн нийгмийн үйл ажиллагаан дээр тодорхой ахиц дэвшил Засгийн газар хамтын ажиллагаагаа хөгжүүлж, дэмжих талаар ажиллаж байна уу, ажиллаж байна. Бас энэ харагдаж байна. 
Төрийн удирдлагын чиглэлээр бас тийм хангалттай байж чадахгүй байгаа. Энэ Засгийн газар ер нь санхүүгийн чиглэлээр л ажиллаж байгаа Засгийн газар болж хувирч байгаа. Тэгээд нийгмийн зөвшилцлийг тэр талдаа хангах гэж оролдож байгаа. Яг захиргааны шинэтгэл, төрийн удирдлагыг үр ашигтай болгох чиглэлээр бол би жишээлбэл, УИХ-ын  гишүүний хувьд маш хангалтгүй байгаа, хувьдаа бол энэ чиглэлийн улсууд ч Ерөнхий сайдаас авахуулаад энийг анхаардаггүй, урд талын Ерөнхий сайд ч энэ тал дээр анхаараагүй, өмнөх Ерөнхий сайд ч бас энэ захиргааны шинэтгэл, төрийн удирдлагын асуудлыг анхаардаггүй явж ирсэн. Энийг бас зориуд энд тэмдэглэж хэлмээр байгаа юм. 
Төрийн байгуулалтын байнгын хороо гэдэг бол төрийн удирдлагын чиглэлийг үр ашигтай хэрэгжүүлэх чиглэлээр анхаарах ёстой. Энэ бол хэд хэдэн Засгийн газруудад дандаа орхигдож байгаа ийм асуудал байгаа. Ер нь төрийн удирдлагыг манлайлан хэрэгжүүлэх үүрэг Засгийн газар, түүний кабинетад байх ёстой. Энэ бол үнэхээр хамтарсан Засгийн газрын үед энэ хамгийн дутуу орхигдсон. Манай гишүүд ихэвчлэн Эдийн засгийн байнгын хороо, Нийгмийн бодлогын байнгын хороодтой, зам, дэд бүтэцтэй холбоотой асуудлуудыг ярилаа. 

Тэгэхээр явж явж шударга сайн удирдлага, шударга сайн засаглал гэдэг бол Засгийн газрын мөрийн хөтөлбөр дотор тусгагдчихсан байгаа. Шүүмжлэлтэй хандаж хэлэх юм бол жишээ нь сонгуулийн хууль тогтоомжийг чөлөөт шударга явуулах асуудал гээд хэлж байхад биелэлтэн дээр нь тэгж байгаа УИХ-ын нэр бүхий гишүүд санаачилсан учраас гээд хаачихсан байгаа. Энд санаа яагаад зовохгүй байна. Энэ томъёоллыг чинь Их Хурлын гишүүд гаргаж оруулаагүй шүү дээ. Сонгуулийн хууль тогтоомжийг асуудлыг. Бид гишүүд санаачлаад явчихсан нь бидний л идэвх зүтгэлийнх байх. Бас бусад хуулин дээр ч гэсэн Их хурлын гишүүд санаачилбал бид энийг ярина гээд нэг л асуудлын ард хаачихсан байгаа байхгүй юу. Тэр нь Засгийн газрын хөтөлбөрт байгаа тэр заалт нь энэ Их Хурлын гишүүний санаачлага, тэрэнд манай Засгийн газрынх гэж ялгасан юм шиг мөртлөө зарим асуудал дээр Их Хурлын гишүүд энийг санаачилсан учраас бид нарын хувьд болчихсон юм шиг гээд. 

Одхүү гишүүний хэлээд байгаа асуудал дээр яг алдааны юм байна. Бодлогын баримт бичгийг танилцуулж, тайлан тавьж байна. Тайлангийн баримт бичиг дээр манай улс төрийн албан тушаалтнууд хариуцлага хүлээх ёстой шүү дээ. Жишээ нь, Хүрэлбаатар сайд бидний өмнө хариуцлага хүлээхээс бид нар цаашаа ажилтнууд сайн уу, муу юу гэдэг нь яг үндсэндээ бидэнд падгүй. Тэгэхээр энэ асуудлыг сайд яах аргагүй сайд тайланг анх удаа оруулж ирж байгаа нөхцөлд энэ асуудал дээр саяны Одхүү гишүүний хэлдгээр Эдийн засгийн байнгын хороонд өгч байна. Энэ дээр Засгийн газрын гишүүд өөрсдөө сууж ажиллаж, бид нарын өмнө улс төрийн хариуцлага хүлээж байгаа шүү дээ. Улс төрийн хариуцлага гэдэг бол байгаа хандлага, бидэнтэй хандаж байгаа хандлага, асуудлаа тайлбарлаж байгаа тайлбар чинь өөрөө улс төрийн асуудал шүү дээ. Бид энийг дэмжихгүй байж болно, муу үнэлгээ өгч болно, бүлгийн дүрэм дээр ч байж байгаа. Тэгэхээр энэ асуудал дээр бас бодууштай юмнууд байгаа. Яахав Засгийн  газрын хувьд бол том бодлогын мөрийн хөтөлбөр дээр хоёр намын тохирсон асуудал дээр яах аргагүй том түгжээ тайлсныг ойлгож байгаа. Гэхдээ манай Байнгын хорооны хувьд бас бодууштай юмнууд байгаа шүү. Энэ чиглэлээр бас анхаарч ажиллана биз гэж бодож байна. 

Ингээд өнөөдөр энэ Засгийн газрын 2008-2012 оны үйл ажиллагааны хөтөлбөрийн биелэлтийн талаар манай Байнгын хороо сонсож хэлэлцлээ. Ингээд энэ асуудлыг Эдийн засгийн байнгын хороонд санал дүгнэлтээ шилжүүлнэ. Ингээд энэ асуудлыг хэлэлцлээ.

Хоёр дахь асуудал үргэлжлүүлээд Монгол Улсын эдийн засаг, нийгмийг 2010 онд хөгжүүлэх үндсэн чиглэлийн биелэлт байгаа юм. Гэхдээ энэ бүрэлдэхүүний хувьд манай гишүүд түрүүнд ирц бүрдүүлээд гарсан. Саяны асуудал дээр болж байгаа. Яг энэ асуудал  нэлээн ярих ёстой учраас энийг түрүүнд хамт танилцуулсан. Энэ дээр би дараа нь гишүүд бүрэлдэхүүнтэй байж байгаад асууж тодруулах ёстой болов уу гэж бодож байна.

Одхүү гишүүн

Д.Одхүү:-Энд ингэмээр байна, Хүрэлбаатар сайд аа. Арай л хариуцлагагүй байна. Яг үнэхээр сайд нарыгаа дуудъя. Саяны Сүхбаатар даргын хэлдэг үнэн шүү дээ. Өөрсдөө ерөөсөө сайд нар чинь бидэнд өргөн барьж байгаа аль аль дээр, 2011 оны юу чинь яах юм бол бас л уншаагүй л юм тууж явна л даа. Тэгэхээр сайд нар чинь өөрсдөө ямар томъёоллоор яаж томъёологдсоныг  хараа ч үгүй, уншаа ч үгүй явж байна. Тийм учраас ийм алдаа гарч байгаа байхгүй юу. Тэгэхээр таны үүрэг байна уу юу байна, өнөөдөр та нар сайд нарыгаа дуудаад энэ хоёр бичиг баримтаа яг өөр өөрсдийнх нь салбар салбарын сайд нараар үзүүлээд, харуулаад тайлбар нь сайд нар чинь өөрсдөө ерөөсөө огт өгөөгүй байгаа харагдаж байна.
Тэгээд орж ирэхгүй бол яарсан байдлаар орж ирэх юм бол энэ чинь хангалтгүй үнэлгээ авчих, янз бүрийн байдлаар өлгөгдөх бололцоотой байгаа. Тэрнийгээ та нар өөрсдөө янзалж байж оруулсан дээр байхаа, яарах хэрэггүй л юм шиг санагдаад байна. Тийм учраас Байнгын хорооны даргын хэлснээр ирц бүрдээгүй гэдэг юугаараа энийгээ хойшлуулсан дээр байхаа, 2010 оныхоо юмыг. Тэгэхгүй бол энэ дээр чинь дахиад ярина гэвэл танаас асуугаад би заримыг нь мэдэхгүй байна гээд байхаар чинь энийг хэнд өөрөө ярих болж байна. Төвөгтэй байгаа биз дээ.
 Ж.Сүхбаатар:-Ирц бүрдээгүй биш л дээ. Энэ дээр ярилцаад гишүүд дээр асуулт асууна гэхэд манай Байнгын хорооны гишүүд түрүүнд бүрэн бүрэлдэхүүнтэй байсан. Дэгийн хуулиар энэ чинь үргэлжлээд явж байгаа. Тэгэхдээ бид эдийн засаг, нийгмийг хөгжүүлэх энэ Үндсэн чиглэлийн биелэлтийн асуудлыг танилцуулга яахав Хүрэлбаатар гишүүн хийсэн. Гэхдээ дараачийн Байнгын хорооны хурал дээр энийг үргэлжлүүлээд асуулт, хариулт, үг хэлэх асуудлыг үргэлжлүүлээд явъя гэж бодож байна.
Дараачийн 7 хоногт нээлттэй сонсгол зохион байгуулах ёстой байгаа. Та бүхэнд материал тараасан байгаа. Сая гишүүд маань зарим нь санал, онолоо бичээд наашаа өгсөн байна. Тэгээд энэ нээлттэй сонсголын асуудал дээр энэ журмыг батлах асуудал байгаа юм. Түрүүнд гишүүд гарахдаа надад зохион байгуулах журмыг дэмжиж байгаа гээд бичээд, Энхболд гишүүн редакцийн засваруудаа хийгээд өгчихсөн байгаа. Энийг хэдүүлээ хэлэлцээд ... дэгээрээ бол хуралдаан эхлэхэд ирцтэй байх ёстой шүү дээ. Дараа нь зарим нь хуралдааныг орхиод гарчихад эсрэг байдаг. 

Ирэх долоо хоногт мэдээллийн ил тод байдлын хуулиар иргэний нийгмийн байгууллагууд хүсэлт  тавиад 20-нд  нээлттэй сонсгол хийе гэж байгаа. Энийг чуулганы эхэнд хэлсэн. Тэгээд энэ журам дээр бас энэ журмыг баталчихвал ирэх 7 хоногт бас энэ журмыг мөрдүүлээд явах юм байгаа юм. Энэ дээр гишүүд санал, онолтой улсууд байна уу? Энхболд даргын өгсөн нэлээн хэдэн саналууд байгаа.

Н.Энхболд:-Ерөнхийдөө ийм журам байх хэрэгтэй юм шиг байгаа юм. Тэгэхгүй бол зохион байгуулж байгаа хүн болгон өөрийнхөө дураар, өөрийнхөө хүссэнээр юм зохион байгуулаад нэг ийм дэггүй юм яваад байгаа юм. Би энэ дээр 10-аад санал бичиж өгсөн юм. Нэг их тийм ноцтой юмнууд нь гайгүй. Ийм нээлттэй сонсголууд дээрээ гэрч ч гэдэг юмуу, иймэрхүү шүүх хяналтын байгууллагуудад хэрэглэдэг нэр томъёонуудыг хэрэглэх нь хэр зохимжтой юм бол гэж би бодоод байгаа юм. Яг шүүх дээр дуудагдсан, цагдаад дуудагдсан гэрч маягийн. Энэ нэр томъёонуудыг  хэрэглэх юу, нэг их тийм зохимжтой биш болов уу гэж бодож байна. Тийм тухай мэдээлэлтэй, мэдээлэл өгөх ийм боломжтой хүмүүсийг холбогдох этгээд гэдгээр хэлээд, жишээ нь 1.2 дээр байгаа юм л даа. Байнгын болон дэд хороогоор хэлэлцэж байгаа асуудлынхаа хүрээнд шийдвэр гаргахад шаардлагатай мэдээлэл өгөх биш, авах боломжтой Байнгын хороо өөрөө авах боломжтой, дуртай хүн өгье гээд ирээд байдаггүй гэж үзсэн албан тушаалтан, төрийн бус байгууллагууд гэж биш байгууллагуудын албан ёсоор томилсон төлөөлөгч байвал зүгээр юм шиг байгаа юм. Тэгэхгүй бол 2, 3 нөхөр зэрэгцэж ирчихээд би ч төлөөлөгч, би ч төлөөлөгч гээд янз бүрийн эсрэг зөрүү юм яриад байвал бас их төвөгтэй.

Тэгэхээр тийм байгууллага гэж байгаа юм бол тэндээс албан ёсоор томилсон төлөөлөгч нь ирээд, тэгээд шинжээч, гэрч болон гэдгийнх нь оронд гэрч гэдэг үгнийх нь оронд дандаа тийм  холбогдох бусад хүмүүсийг урьж оролцуулна гэж өөрөө авах хүмүүсээ. Ийм байвал санаа нь яасан юм бэ гэж ийм санаа хэлж байгаа юм. Гол.

Ж.Сүхбаатар:-Саяны энэ саналуудын тухай  хүлээгээд авчих боломжтой саналууд гэж ойлгоод байгаа юм л даа. Зарчмын зөрүүтэй санал хэлбэрээр заавал өгөөгүй болохоор би санал хураалгах шаардлагагүй болов уу гэж бодоод байна л даа.
Д.Одхүү:-Үгүй, үгүй. Тэгэхээр чинь холион бантан болно шүү дээ, 10 хэдэн санал. Эхнээс нь нэг нэгээр нь явчихъя л даа, тэгж бөөндөхөө больё. Сая жишээлбэл, Энхболд даргын ярьж байгаа бол яах аргагүй үнэн шүү дээ. Энэ чинь шүүх хурал биш гэрч байхдаа ч яахав, хэнийг гэрч гэж үзэх юм гээд утгагүй юмнууд гарах учраас албан ёсны төлөөлөгч.
Зүгээр нэг мэдрэл муутай юм солиотой хүн сонингоос юм уншдаг юмуу, хэн нэгнээс юм сонсчихсон орж ирээд орилоод хашгираад байвал энэ чинь юу ч биш болоод хувирчих учраас албан ёсны төлөөллүүд, тэгээд Их Хурлын Байнгын хороо болон бусад Их Хурлын байгууллагууд өөрсдөө хэрэгтэй гэж үзэх хүнээ, мэдээлэл авсан хүнээ урих замаар хийж болно гэдэг яг тэр зарчмаар нь дэмжье л дээ гэсэн санал байна л даа. Тэгээд дэмжээд дэмжээд явчихъя, тэгэхгүй бол наадах чинь болохгүй шүү дээ, би бол дэмжье гэж бодож байна.

Ж.Сүхбаатар:-Энэ гэрч гэдгийг солиод явчихаж болж байгаа юм. Томъёоллыг нь жишээ нь, холбогдох бусад этгээд гэж болж байна. Эсвэл мэдээлэл өгөгч гэдэг ч юмуу, цаад агуулга нь тийм байгаа. Тэрүүгээр нь хүлээгээд авчихъя.
Д.Одхүү:-Байнгын хороо юмуу, эсвэл холбогдох Их Хурлын байгууллагуудаас шаардлагатай гэж урьсан хүнийгээ л оруулъя. Урина шүү дээ. Тэгэхгүй бол болохгүй. Бусад этгээд гэчихээр болохоо байчихна. Зүгээр л урина шүү дээ. Энэ хүний юм үнэхээр шаардлагатай учраас урья. Урьсан этгээд гэдэг юмуу, юу гэдэг юм. 

Ж.Сүхбаатар:-За найруулъя, ямар ч байсан гэрч гэдгээ сольё. Энийг дэмжиж байна. 11-ээс 8.

Н.Энхболд:-Зарим нь редакцийн чанартай юм. 1.6 дээр ийм санал байвал яасан юм бэ? Байнгын болон дэд хороо сонсгол зохион байгуулахаар олонхийн саналаар шийдсэн бол гэж оруулахгүй бол Байнгын болон дэд хороо сонсгол зохион байгуулахаар хэн шийдэхийг нь энд бас нэг их тодорхой биш юм шиг харагдаад байгаа юм.

Ж.Сүхбаатар:-Энд бол ийм байгаа юм. Энэ журмаараа хуулинд бас нэлээн журам байгаа юм. Энд юу гэхээр гэхээр энэ өөрөө бас улс орнууд ч гэсэн бодлогын асуудлаар  ингээд Байнгын хорооны даргад эрх өгчихсөн байгаа, хуулиар. Уг нь бол. Наад дотор чинь манай хэд нэмээд тэр 3-ны 1 шаардсан гээд илүү заалт оруулчихсан байна лээ л дээ. Гишүүддээ танилцуулаад Байнгын хорооны дарга шийдээд явахаар энэ Дэгийн тухай хуулинд заагдчихсан байгаа. Тэгэхээр энд би энийг харин тодруулаад байх шаардлагагүй, хуулинд бол журамд нь бүр тодорхой. Жишээлбэл, ингэж байгаа юм. Байнгын болон дэд хорооны дарга сонсголын сэдэв, өдөр, цагийг 14-өөс доошгүй хоногийн өмнө товлох бөгөөд энэ тухай хэвлэл, мэдээллийн хэрэгсэл болон цахим сүлжээгээр нийтэд мэдээлнэ гэсэн ийм заалттай байгаа байхгүй юу.

Тэгэхдээ тэгж мэдээж явахгүй л дээ, Байнгын хороо учраас тэрнийгээ гишүүддээ, жишээлбэл, би бол танилцуулах хуудас гэж явуулаад...

Н.Энхболд:-Наад хуулин дээр бичсэнийг чинь дарга ганцаараа зарлана гэж ойлгох уу? олонхиороо шийдсэн юмыг дарга зарлана гэж ойлгох уу гэдэг чинь өөрөө маргаантай байгаа байхгүй юу. Бид нар тэр үедээ хараагүй байж магадгүй. Би яагаад энэ үг оруулсан юм бэ гэхээр бас дарга нар янз бүр байдаг шүү дээ. Нэг өөрийнхөө зөвхөн өөрийнхөө санаагаар л юм хийнэ гээд зүтгүүлээд, тэгээд бужигнуулаад байх ийм боломжтой.  Тийм учраас Их Хурал ч бай, Байнгын хороо ч бай, дэд хороо ч бай дандаа олонхийн шийдвэрээр үйл ажиллагаа явуулдаг байгууллага. Үндсэндээ Их Хурлын дарга ганцаараа шийддэг юм бас их ховор шүү дээ. Тэрэнтэй адилхан зарчим байх юм болов уу гэж бодож ийм санал оруулж байгаа юм. Яахав гишүүд маань өөрсдөө ярина биз,  хуулин дээр тэгээд байж байгаа бол хуулийн тэр заалтаа юу гэж ойлгох вэ гэдгийг бас бодмоор л юм шиг байна.

Д.Одхүү:-Хоёр асуулт байна, 1.6 дээр. Нэгдүгээрт, энэ шийдвэрийг хэн гаргах вэ гэдэг бол үнэхээр л зарчмын асуудал. Гэв гэнэтхэн ямар нэг байдлаар улс төрийн юутайгаар юм гаргаж болно шүү дээ. Тэгэхэд энэ шийдлийг олонхиор  гаргах юмуу, эсвэл Байнгын хорооны дарга өөрөө дангаараа зарлачих уу? тэрнийг нь тодруулж өгмөөр байна. 
Хоёрдугаарт, энэ дээр чинь даргалуулахаар томилох тухай заалт байгаа юм. Их Хурлын өөрийнх нь Байнгын хорооны зохион байгуулалтын хуулин дээр нь юу гэж заасан байна. Байнгын хорооны дарга. Энэ чинь би санааг нь ойлгосонгүй. Өөрөө байнгын хорооны дарга байгаа мөртлөө тэр сонсголыг өөрөө ахлахгүй, ажлын хэсгийн ахлагчаар нь тэр сонсголыг даргалуулна гэж томъёолчихсон байна даа, тийм байгаа биз. Энэ 1.6 чинь тэгж л ойлгогдоод байна шүү дээ. Тийм байгаа биз дээ, тийм л томъёолол явж байна шүү дээ.

Энэ өөрөө зарчмын яг ингэж томъёолох шаардлагатай юмуу, эсвэл цаад талд нь угаасаа Байнгын хорооны дарга өөрөө хэн даргалахыг томилох эрхтэй бол тэрүүгээрээ явна биз дээ.

Н.Энхболд:-Миний цаашаа үргэлжлээд явж байгаа нь ингэж байгаа юм. .6 дээр Байнгын болон дэд хороо сонсгол зохион байгуулахаар тусгайлан ажлын хэсэг байгуулсан бол сонсголыг Байнгын болон дэд хорооны даргаас гадна, ажлын хэсгийн ахлагчаар даргалуулахаар томилж болно гэж байгаа. Даргаас гадна гэхээр хоёр хүн болж байгаа юм шиг  харагдаад байгаа юм. Би найруулахдаа ингэж бичсэн юм. Байнгын болон дэд хороо нь олонхийн саналаар сонсгол зохион байгуулахаар болсон бол тусгайлан ажлын хэсэг байгуулж, түүнийг Байнгын болон дэд хорооны дарга эсвэл Байнгын хорооны аль нэг гишүүнээр ажлын хэсгийн ахлагчаар ажиллуулж болно гэсэн ийм санаатай юм орсон. Дарга байж болно, дэд хорооны дарга байж болно, эсвэл ажлын хэсэг байгуулчихаад тэрнийг нэг гишүүн томилж болно гэсэн санаа байвал яасан юм бэ бусад юмтай зөрчилдөхгүй бол.

Дэд хороон дээрээс ажлын хэсэг гарсан бол дэд хорооны дарга өөрөө, эсвэл тусгайлан ажлын хэсэг байгуулаад аль нэг гишүүнээ тэр ажлын хэсгийн ахлагчаар томилж болно.

Д.Одхүү:-Тэгэхээр сая Энхболд даргын хэлдэг найруулгаар явбал яасан юм бэ? 

Ж.Сүхбаатар:-Энхболд гишүүний энэ байж болно, олонхийн гэдгээр. Гэхдээ сонсгол гэдэг чинь олонхийн саналаар заавал бас байж болохгүй байгаад байгаа байхгүй юу. Энэ чинь цөөнхийн саналаар гээд энэ чинь мэдээлэл авах гээд байна шүү дээ, зарим нь. Зарим нь шаардлагагүй гээд. Энэ бол мэдээлэл авахтай холбоотой, нэг их ноцтой шийдвэр гаргах гэж асуудал биш шүү дээ. Тэгэхээр цөөнхийн саналаар нэгдүгээрт бас байж болохоор байгаа.
Хоёрдугаарт, 16.13-т Байнгын хороо ажлын хэсгийг байгуулахдаа ахлагчийг томилно гээд ахлагч нь цаашаагаа 5-7 хүний бүрэлдэхүүнтэй олонхи, цөөнхийн харьцааг хадгалсан бүрэлдэхүүнийг өөрөө сонгоно гээд ер нь Байнгын хорооны ажлын хэсгийг тэгж хийсэн. Энэ юун дээр ийм ажлын хэсэг яагаад Байнгын хорооны даргаас гадна ажлын хэсгийн ахлагч гэж тусдаа байгаад ажлын  хэсэг байж болох юм бэ гэхээр энэ сонсгол гэдэг бол мэдээлэл авах гэж байгаа дэгтэй учраас ер нь энэ дэлхийн улс орнуудад энэ сонсголыг зохион байгуулдаг юман дээр сонсголын хороо гэж байж байгаа. Ажлын хэсэг шүү.

Д.Одхүү:-Тэгвэл тэр олонхи цөөнхийг хүлээж авч болж байна. Өөрөөр хэлбэл, ерөөсөө сонсгол зохион байгуулахаар болсон бол Байнгын хороо болон дэд хороо сонсгол зохион байгуулахаар тусгай ажлын хэсэг байгуулсан бол сонсголыг гээд шууд томилогдсон ажлын хэсгийн ахлагчаар даргалуулахаар томилж болно гэхгүй болохоор Байнгын болон дэд хорооны даргаас гадна гэдэг үг чинь илүү болчихоод байгаа байхгүй юу. 

Ж.Сүхбаатар:-Тэрнийг найруулгаар зохицуулъя.

Д.Одхүү:-Өөрөөр хэлбэл, энийгээ сонсгол зохион байгуулсан бол сонсголыг зохион байгуулж байгаа ажлын хэсгийн дарга нь л ахлах ёстой.
Ж.Сүхбаатар:-Энхболд даргын хэлж байгаа асуудал дээр юу гэхээр ер нь Байнгын хороо гээд явчихаар ажлын журмаар ч бай ингээд үзэхээр Байнгын хорооны дарга бол тодорхой хэмжээнд зохион байгуулалтын асуудлыг шийдээд явахгүй бол заримдаа жишээ нь, юу гэдэг юм чуулган эхлэхээс өмнө асуудлыг зарлах боллоо гэхэд заавал Байнгын хороог хуралдуулна  гээд хүлээх гэхээр бас хэцүү юм байна лээ л дээ, энэ чинь том бодлогын шийдвэр гаргаж байгаа биш шүү дээ.

Д.Одхүү:-Саяны томъёоллоор хоёрдогч санаагүйгээр гадна гэхгүйгээр ерөөсөө ажлын хэсэг байгуулсан л юм бол ажлын хэсгийн дарга нь ахлаад л ерөөсөө тэр сонсголоо даргалаад... даргална гэдэг чинь хурал зохион байгуулах, сонсгол зохион байгуулах ажлаа хийгээд яв гэж шууд заачихна шүү дээ. Гадна гэж юмаар яах юм бэ.

Ж.Сүхбаатар:-Энхболд дарга бас болно гэж байна.

Н.Энхболд:-1.8 нь бас заавал тусдаа байх юмуу, дэг дээр бас тэгээд заачихсан байна уу? эхлээд сонсчихоод, дараа нь шийдвэр гарах хуралдаан нь тусдаа байхаар байна уу? Байнгын болон дэд хороо сонсголд дурьдсан үйл баримтад эцэслэн шийдвэр гаргаж болно. Шийдвэр гаргах хуралдаан нь тусдаа байна гэсэн.

Д.Одхүү:-Энэ дээр харин зөв томъёолчихсон байна шүү дээ. Яагаад гэвэл өөрөөр хэлбэл, ноцтой асуудал эрхлэх мэдээлэл авсан чинь байдал нь аягүй ноцтой байгаад тэндээс маш  их олон мэдээлэл тодрох юм бол тусгайлан Байнгын хороо яг тэр сонсголтойгоо холбоотой Байнгын хороо өөрөө хуралдаанаа явуулаад тэгээд Байнгын хорооноос тэр сонсголтой холбоотой асуудлыг муу юмуу сайн юмуу тэрнийг нь засах, тэрэн дээр холбогдсон Засгийн газрын үүрэг өгөх чиглэл, эрх зүйн бусад юмтай холбоотой юмнуудыг хийж болох байхгүй юу, Энхболд даргаа. Тэгэхээр энэ бол харин зөв байгаа юм  шиг харагдаж байна.

Ж.Сүхбаатар:-Дэд хорооны шийдвэр гаргах нь тусдаа гэдэг нь Байнгын, дэд хороо шийдвэр гаргаж болно гэчихээд нөгөө дэд хороо чинь тусдаа санал, дүгнэлт гаргадаг. Санал, дүгнэлтээ гаргахын тулд Байнгын хороондоо гаргаж өгөхийн тулд сонсгол хэрвээ зохион байгууллаа гэхэд мэдээлэл авч байгаа. Тэгэхэд тэр мэдээлэл авч байгаа асуудал дээрээ үндэслээд үйл баримт цугласан тэр асуудал дээрээ үндэслээд өөрийнхөө шийдвэрийг Байнгын хороонд гаргаж өгөх гэж байгаа нөхцөлд яахав хуралдаан нь тусдаа байна гэж. 

Яг энэний араас залгаад орж байгаа нь, эсвэл ойлгомжтой асуудлыг зориуд тавьчихсан гэж.

Н.Энхболд:-Байнгын хорооны шийдвэр гэж гарах уу?

Ж.Сүхбаатар:-Байнгын хороо шийдвэр гаргаж болно шүү дээ. 

Д.Одхүү:-Микрофон чинь ерөөсөө ажиллахгүй юм, яасан ядаргаатай юм бэ, энийгээ янзал л даа. Дэд хорооны шийдвэр гаргах хуралдаан тусдаа байна  гэдгийг аваад хаячих. Зүгээр л Байнгын болон дэд хороо сонсголд оруулсан баримтыг үндэслэж шийдвэр гаргаж болно. Өөрөө өөрсдөө шийдвэр гаргадаг өөрсдийнх нь процедур явж байгаа. Тийм учраас сүүлийн өгүүлбэр чинь илүү байна. Тэрнийгээ аваад хаячих. Тэгээд Байнгын хороо өөрийнхөө хуралдааны шийдвэр гаргана, дэд хороо өөрийнхөө хуралдааныхыг гаргана, тэгээд боллоо.

Н.Энхболд:-Бас нөгөө гэрч гэдгээ ингээд засаад явчихсан. Найруулгын чанартай юм байгаа. Мэдүүлэг  хийх гэдгийг мэдүүлэг өгөх байвал яасан юм бэ гэж 4.1 дээр байгаа. 4.1 дээр Байнгын, дэд хороонд мэдэгдэж бүртгүүлэн илтгэл, санал, мэдээллээ бичгээр ирүүлнэ гэсэн юм байх хэрэгтэй юм шиг байгаа юм. Хойно байна лээ л дээ, гэхдээ энэ тодруулахад илүүдэхгүй байх. Зүгээр амаар нэг юм хэлчихээд, сүүлд нь юм нэхээд сууж байж болохгүй юм байгаа юм. Мэдээллээ бичгээр ирүүлнэ гэж.
Д.Одхүү:-Түрүүний саналыг дэмжсэн бол 4.2.1, 4.2.2, 4.2.3 хоёрыгоо өөрчлөн найруулах ёстой. Гэрчээр оролцох хүсэлт гээд утгагүй. Тэрнийгээ найруулахгүй бол болохгүй.

Н.Энхболд:-Тиймээ. 5.4 дээр ч бас тийм юм байгаа.

Д.Одхүү:-Мэдээлэл өгөх хүсэлт гаргасан байгууллага мэдээллийнхээ ерөнхий утга, агуулга ч гэдэг юмуу тэр юмнуудаа өгсөн байх ёстой шүү дээ. Тэрнийг нь үндэслээд Байнгын хороо буюу дэд хороо өөрсдөө тэр байгууллага буюу тэр иргэнийг урих уу, үгүй юу  гэдгээ өөрсдөө шийднэ гэсэн үг. Мөн биз, санаа.

Н.Энхболд:-6.7 хэрэгтэй юмуу, үгүй юмуу? Зохион байгуулалтай сонсголын хороо гэж бас нэг юм байгуулаад л, тэгэхээр энэ чинь ажлын хэсэгтэйгээ яаж уялдаж байгаа юм. 

Ж.Сүхбаатар:-Хороо биш, ажлын хэсэг.
Д.Одхүү:-Сонсголын хороо гээд биччихсэн байна, энэ чинь шал утгагүй шүү дээ.

Ж.Сүхбаатар:-Над дээр оруулж ирэх үед тийм юм байж байгаад би янзлуулсан шүү дээ.

Д.Одхүү:-6.7 дээр сонсгол зохион байгуулах ажлын хэсэг гээд биччих. 

Н.Энхболд:-Энийг хасах хэрэгтэй, эсвэл тэр ажлын хэсэгтэйгээ уялдуулах хэрэгтэй.

6.9 ч гэсэн тодруулахын тулд тодорхой оролцогчоос мэдээлэл дээр ерөнхий хэлэлцүүлэг хийнэ, хэлэлцэх хугацаа, хязгаар энэ бол тэр ажлын хэсэг дээрээ л тодруулаад явна уу гэхээс дахиад хэлэлцүүлэг хийгээд ийм байх хэрэгтэй юмуу? Тодруулах юм байвал дахиад л тэр ажлын хэсэг дээрээ хэлэлцэнэ биз, дахиад л тодруулна л биз. Энэ хэрэггүй дээ, 6.9-ийг хасаад хаячихсан дээр байх.

6.10 дээр нэг ийм юм байх юм. Асуулт хариулт дууссаны дараа олонхи, цөөнхөөс төлөөлөн адил тооны гишүүн заавал санал, дүгнэлт агуулсан үг гэж шахаж яах юм бэ, үгээ л хэлнэ биз, тэрэн дотор саналаа хэлнэ үү, дүгнэлтээ хэлнэ үү.

Д.Одхүү:-Нэг асуулт байна. Би нэг юм ерөөсөө ойлгосонгүй. Энэ юун олонхи цөөнхийн тухай болчихов? Сонсголд чинь ямар олонхи цөөнх байдаг юм. Энэ утгагүй юм. Сүхээ минь орчуулгын хууль хийхээ боль.

Н.Энхболд:-Асуулт, хариулт дууссаны дараа гишүүд үг хэлж болно. Сонсгол даргалагч сонсголыг хааж үг хэлнэ. Эдгээр үг 5 минутын зарчимд захирагдана гэж их л тийм, зүгээр 5 минутаас хэтрэхгүй ч гэдэг юмуу, нэг тиймэрхүү үгээр оруулчихвал яасан юм бэ? 

Д.Одхүү:-Зарчмын хувьд Энхболд даргын саналууд нормальный, боломжийн саналууд байна. Одоо болох уу даргаа, тэвчээртэйгээрээ Раш бид гурав л үлдлээ.

Ж.Сүхбаатар:-За ямар ч гэсэн энд байгаа идэвхтэй оролцсон Одхүү, Раш гишүүн, Энхболд даргадаа баярлалаа. Гишүүд маань түрүүнд саналаа хэлсэн. Ингээд нээлттэй сонсголын журмыг манай Байнгын  хорооны гишүүд дэмжиж байна. Ингээд энэ нээлттэй сонсголын журмын дагуу Байнгын хорооны болон дэд хорооны нээлттэй сонсгол явуулах журам цаашид явах болно. Шаардлагатай бол зарим нэг нэмэлт өөрчлөлтийг нээлттэй сонсгол явуулж үзсэний дараа зохих өөрчлөлтийг оруулна.           
Соронзон хальснаас буулгасан:

